
God Self openbaar aan ons die sin en die doel van ons aardse bestaan, en van die hele skepping

Volgens die Belofte in Johannes 14.21

Voorwoord

Die grootste deel van die mense ken nóg die doel nóg die einddoel van die aardse lewe, en ook die wetenskap vind nog geen antwoord op die eenvoudige vraag: Waarom is ek eintlik op hierdie wêreld?

Om die doel van die aardse bestaan te deurgrond is kennis wat behoort tot die gebied van die onbewysbare, maar met die hulp van God is dit vir elke mens wel moontlik om hierdie kennis te verkry omdat Hy self die wette gestel het aan die menswees.

Hy openbaar ons deur Sy profete in geskrifte die doel en die einddoel van ons aardse bestaan en van die hele skepping, en dit is daarom vir elke mens wat van goeie wil is, ook moontlik om tot insig te kom dat hy ter wille van `n doel die weg oor die aarde gaan, maar hy moet egter ook Die Wetgewer aanvaar, want eers dan sal hy homself ook verantwoordelik voel teenoor Die Wetgewer.

En dan sal hy ook spoedig sy Vader in Hom erken wat hom liefhet en hom tot Homself wil trek, want Hy laat geen mens in swakheid van gees en onwetendheid om die beoogde doel te bereik nie.

M. G

In die Begin was die Woord

B.D.6852 - 5 Maart 1957

In die begin was die Woord en die Woord sal bly tot in alle ewigheid. Die woord is die uitvloeisel van My liefde, en is die verbinding tussen My en die geskapene wat vanuit sy "ek bewussyn" die verbinding met My begeer. Want eers hierdie wens, naamlik die wil om My te hoor, gee die wese die geskiktheid om homself aangeraak te voel deur die liefdeskrag wat elke woord van My eie is. Want die woord gee die wese die bewys dat daar `n ander Wese bestaan en wat dus tot hom spreek. Die woord het van My uitgegaan, toe My wesens in die lewe tree. Ek gee daardeur die wese die gawe om iets in homself te verneem wat as woord, as gevormde gedagte, tot hom deurdring en hom die aanwesigheid van `n tweede Wese bewys wat Hom aan hom wil meedeel.

Slegs die geskapene het My Woord nodig en daarom heet dit ook; in die begin was die Woord, want Ek self is van die Ewigheid af. Solank as wat daar buite My geen wesens bestaan nie, hoef My Woord ook nie te weerklink nie, maar die geskape wese moes deur My aangespreek word om sy saligheid te verhoog. Hulle moes My kan hoor om deel te kan hê aan My gedagtes wat as "Woord" in die wese weerklink en dit self weer tot denke aanspoor, tot vrye werksaamheid van die denkvermoë en van die wil. Die wese was dus selfstandig buite My geplaas, maar moes egter in gestadige verbinding met My kon bly, deur die uitruiling van gedagtes wat deur die woord tot uitdrukking kom.  

Onberekenbare liefde het My vervul toe Ek wesens skep wat die "ewebeeld was van Myself”. En die drang om My Self aan die wesens te openbaar, het My beweeg om hulle aan te spreek en My liefde te toon. Want daardeur voel hulle ook self die verbinding met die Wese wat hulle bomatig liefhet. My liefde het dus oorgevloei in hierdie wesens, in die vorm van My Woord. En hulle kon ook My liefde beantwoord, want hulle was produkte van My liefde, dus in hulle oerwese self liefde. Hulle kon dus My Woord begryp en beantwoord, en hulle was ook bekwaam om onder mekaar gedagtes te wissel. En dit was steeds weer gedagtes wat hulle van My uit in die vorm van woorde toegevloei het.

Die woord het dus van My uitgegaan, omdat Ek self die woord is van die ewigheid af, die alles voortbringende krag wat in sigself liefde is. En die woord sal bly bestaan tot in alle ewigheid, want Ek is van die Ewigheid af. Die woord het wel `n begin, maar dit sal bly bestaan tot in alle ewigheid omdat die wesens wat Ek skep, nie kan vergaan nie. Ewig sal Ek hulle sodoende aanspreek en salig maak, deurdat My liefdeskrag die wese vir ewig sal toestroom, en in die vorm van My Woord aanraak en salig maak. 

Dus is Ekself die Woord en Ek bewys Myself aan My skepsele deur die woord, want hulle kan My verneem ook al kan hulle My nie aanskou nie. En hulle kan ook voel dat Ek hulle self aanspreek, hulle God en Skepper van die Ewigheid af, wie se eindelose Vaderliefde op die manier tot uitdrukking kom dat daar `n band bestaan tussen die Skepper en die geskapene, tussen Vader en kind. Die woord sal dus weerklink tot in alle ewigheid, want die liefde tot die geskapene kan nooit vergaan nie. En daarom sal die geskapene die liefde ook altyd gewaar word, want Ek sal steeds tot My kinders spreek en sal My Woord laat hoor in die algehele oneindigheid. Ek sal nie net die wesens in die ligryk aanspreek nie, maar ook alle mense op aarde wat nog weinig kennis van die oneindige liefde van die Vader tot Sy kinders het. 

Daarom bedien Ek My van `n mens (B.D.) wat haarself vrywillig met My verbind het en as werktuig dien, want alle mense moet ervaar dat EK IS en moet ook `n bewys hê in die vorm van My Woord, in die vorm van My Goddelike liefdesuitstraling. Maar of hulle hulself deur My sal laat aanspreek en of My Woord hulle harte beroer, dit is altyd net `n gevolg van die goeie wil, wat Ek nooit sal dwing nie. Wie egter die goeie wil het, sal My ook Self herken in die woord. En wie homself bewustelik deur My laat aanspreek, die het ook My liefdestraling opgeneem, en dit sal nie sonder uitwerking bly nie. 

AMEN

Die kennis van die aardse lewensdoel en die oorsaak daarvan

B.D. 8020 - 16 Oktober 1961

U moet veral weet dat u bestaan as mens op aarde `n oorsaak en `n doel het. U is nie toevallig deur die Skepper in die wêreld geplaas nie; maar geestelike gebeurtenisse is die oorsaak van u bestaan. Dit was voorvalle, wat homself afgespeel het in die geestelike Ryk, `n geweldige lang tyd gelede. `n Verandering het homself voltrek in die ryk by die wesens wat deur My liefdeswil uit My voortgebring was. Die wetlike orde, waarin alles homself moes beweeg wat volmaak was, was omvergewerp, en toe verander die volmaak voortgebringde wesens in die teendeel. - Hulle het deur hulle vrye wil uit die wetlike orde getree en het onvolkome geword.

Die wil van hierdie wesens het in verset gekom teen die bestaande orde en in opstand teen Myself, hulle God en Skepper, wat hulle wel erken het, omdat hulle in die lig van die insig gestaan het. En hierdie voorval in die geestelike Ryk is die oorsaak van u bestaan as mens op hierdie aarde, want u is een van hierdie geeste wat u in u vrye wil eens van My afgewend het. U is hierdie wesens wat eens in hoogste volmaaktheid deur My voortgebring is en uself uit vrye wil tot die teendeel gekeer het. U is hierdie gevalle geeste. Maar tussen u verval van My en u bestaan as mens, lê ewighede, eindelose lang tye waarin die gevalle wese `n veranderingsproses moes deurmaak en waarin hy ook onbeskryflike lyding en kwellinge moes deurmaak, waartydens hy homself langsaam uit die diepte omhoog moes ontwikkel, steeds onder My leiding, want niks bly vir ewig van My geskei, wat uit My voortgekom het nie. En so het u eenmaal die fase van ontwikkeling bereik waarin u as mens oor die aarde gaan, om die laaste kort weg terug af te lê vanwaar u uitgegaan het, om in vrye wil die terugkeer te bewerkstellig tot u God en Vader, van wie u uself eens verwyder het deur `n verkeerde gerigte wil. 

En wanneer u u menswees beskou, sal u leer begryp hoe belangrik dit vir u is; u sal dan die aardse bestaan nie as doel self - maar as `n middel tot die doel insien, en u sal dan ook meer bewustelik gaan lewe. Maar dit is moeilik om u te beweeg om te glo dat u geen "gril" is van u God en Skepper nie, want daar is geen bewys vir dit wat Ek u verkondig nie. U moet hier ernstig daaroor nadink dat u self en alles wat u omgewe “wonderwerke" is, wat nie maar willekeurig kon ontstaan het nie. En dan sal u deur ernstige nadenke ook `n God en Skepper kan erken en daarvan oortuig wees dat niks doelloos is nie, en dat u aardse bestaan ook `n doel het. En u moet uself nou probeer verbind met hierdie Skeppingsmag, wat deur u erken word, wat altyd moontlik is deur goeie gedagtes, gebede uit die hart en dade van liefde. En in verbinding met My sal daar spoedig `n lig in u straal en dit sal u spoedig `n glans van insig gee en verlig dat u dit eendag in volle mate sal besit.

En die lig in U sal steeds helderder straal hoe inniger u die verbinding soek met My, en u sal dan ook u aardse lewensdoel vervul. U sal dan die verandering voltooi in vrye wil, die hervorming van u wese tot die volmaaktheid wat u toestand was in die begin. U sal die "liefdesvonkie in uself” ontsteek en tot `n vurige vlam laat ontbrand, wat beteken om weer in die wetlike orde getree te wees waarin die volmaakte homself moet beweeg.

En u sal `n ontwikkelingsproses kan afsluit wat ewighede geduur het. Met die gevolg, om weer My oerwese aangeneem te hê en uself weer tot liefde gevorm te hê, dit wil sê, weer die Goddelike volmaakte wese te wees wat u was in die begin.

Want dit is die doel van u aardse bestaan, wat u tot `n bewustelike lewe moet aanspoor, sodat die laaste stadium van `n eindelose lang weg van ontwikkeling vir u wese suksesvol is en dit, heeltemal vergeestelik, in alle volmaaktheid van hierdie aarde kan skei om te kan ingaan in die Ryk van lig en saligheid, waarvan u eens uitgegaan het. AMEN

Insig in die doel van die aardse bestaan

B.D.7100 - 22 Maart 1958

Die gaan oor die aarde as mens sou geen juiste beweegredes hê wanneer dit slegs vir eie doeleindes was nie. Of, dit sou vir u mense moeilik wees om `n goeie oorsaak daarvoor te vind, omdat u al te duidelik die groot verskeidenheid bemerk van die menslike lotgevalle. Steeds weer sou die vraag in u opkom, welke doel is daar in `n verdrietige, armsalige en kommervolle lewe? - Maar u kan dadelik `n antwoord vind wanneer u die lewe nie as die doel self beskou nie, maar as die middel tot die doel. 

Was elkeen se aardse lot gelyk en sou elkeen se lewe as mens uit harmonie, sorgloosheid, vreugde en aardse geluk bestaan, dit wil sê, weinig onderskeid hê met die lewe van die medemens; dan sou u wel kan glo dat die aardse bestaan geen hoër einddoel het as die lewe self nie. Maar sodra u ernstig hieroor nadink, sal u nie met so 'n verklaring tevrede wees nie. U sal na `n diepere rede soek en verseker ook vind, omdat slegs `n vraag andersyds daarvoor nodig is om u daarop `n antwoord te gee.

En hierdie vraag moes alle mense vir hulleself gestel het, want dit getuig waarlik nie van wysheid of van goeie denkvaardigheid wanneer `n mens homself tevrede stel om "slegs as `n skeppingsgril" deur die lewe te gaan nie. En elke mens wat aanspraak daarop maak om intelligent te wees, sou verseker nie sy tyd en krag aanwend om dinge te laat ontstaan, wat volkome doelloos is nie. En hy sou homself ook nie as `n heeltemal nuttelose skepsel wil beskou wat slegs tot doel het om homself in stand te hou, maar self daarby nie die duur van sy bestaan kan bepaal nie. Is die aardse lewe `n doel op sigself of is dit `n middel tot die doel? Om hierdie vraag op te werp kan van groot belang wees vir hom wat nie kan glo nie. Daar word in geen geval van u mense gevra om blindelings te glo nie, want die soort blinde geloof het geen waarde nie. Maar u kan u verstand gebruik en u kan van alle kante bekyk wat van u verwag word om te glo. En u kan deur nadenke tot `n resultaat kom wat vir u aanneembaar lyk. U kan daarom verseker daarvan wees dat so `n gedagte-arbeid ook geseën sal word, wanneer dit gaan om `n dieper insig, om die kennis van dit wat vir u mense nog verborge is, maar tog nie in verborgenheid moet bly nie.

En om die doel van die aardse bestaan as mens te deurgrond is sulke kennis nodig, want dit behoort tot die gebied van die onbewysbare en kan tog die mens gelukkig maak as dit vir die mens erns is om hierdie kennis te besit. Want steeds meer vrae sal dan in die mens opkom, sodra dit vir hom duidelik geword het dat die lewe as mens slegs `n middel tot `n doel is. Want dan sal hy ook die ware doel soek om dit te deurgrond en dan ook sy opdrag insien. Hy sal homself nie meer tevrede stel met net die sorge van die aardse lewe nie; hy sal veel meer die gebeure en belewenisse leer beskou as noodsaaklik vir die doel, en nou ook `n geestelike houding vind en uitwerk wat hom bomate sal bevredig.

Met die insig van die aardse lewensdoel begin die bewustelike lewe van die mens eers, want nou eers sal sy denke gerig word op `n doel wat hy poog om te bereik. Nou eers lê die mens self die hand aan die werk om siele-arbeid uit te voer. Nou eers word die aardse belange op die agtergrond geskuif, ofskoon hy ook van sy aardse lewe Heer kan word met die hulp van God, wat so `n instelling tot die lewe sal seën.

Hy sal vir hom steeds nuwe aspekte ontsluit wat sy gedagtes besig hou en hom hoër op lei, want `n doelbewuste lewe kan nooit tevergeefs geleef wees en sal ook `n geestelike resultaat oplewer. Terwyl `n mens vir wie die lewe slegs sy eie doeleindes het, geen enkele sukses sal verkry nie. Wanneer hy egter gewillig is om die liefde te beoefen, dan sal in hom vanself vrae oprys oor die doel van sy aardse bestaan, en dit het dan ook `n verandering van sy denke tot gevolg. Ontbreek die wil tot liefdadigheid egter, wat meestal die geval is by diegene wat die doel van hulle aardse bestaan nog nie ingesien het nie, dan kan daar geensins van `n opwaartse ontwikkeling gepraat word nie. Dan bly die gesteldheid van die siel van die mens soos dit was in die begin van haar beliggaming, en dan is `n groot barmhartigheidsgawe verspeel wat hom die grootste sukses kon opgelewer het, want die lewe op die aarde word heeltemal vergeefs afgelê.

Maar dit is vir elke mens moontlik om tot die insig te kom dat hy ter wille van `n doel die weg oor die aarde gaan, want elke mens is in staat om te dink en kan sy gedagtes teenmekaar afweeg, sodat hy bekwaam is om daaroor te oordeel. Hy sou by ernstige nadenke verseker tot die insig kom, omdat hy in die natuurskepping ook `n sekere doelmatigheid in die vasgestelde orde kan herken. En wat hy ook as hoogs ontwikkelde skeppingswerk verseker op homself sou moet toepas, anders sou waarlik `n baie beperkte denke sy eie wees, `n opvatting wat nie kenmerkend is vir sy verstand nie. 

Die mens kan dus wel tot die insig kom van sy aardse lewensdoel, anders sou van hom geen verantwoording gevra kan word, hoe hy sy aardse bestaan benut het nie. So 'n verantwoording word weliswaar deur die mense wat geen doel erken nie, ontken, maar ook daarvoor is genoeg bewys in die skepping van die natuur voorhande, wat nie sonder gevolge teen die wette van die natuur en teen die Goddelike ordening gesondig kan word nie. Daarom moet ook die mens vir homself `n sekere ordening laat geld, en hy moet homself betrokke voel in hierdie wetlike orde. Dus kan hy sy lewe nie willekeurig inrig sonder enige verantwoording teenoor Hom wat alles geskape het nie. Hy moet dus probeer om homself aan die wet van die Goddelike orde aan te pas.

En hy moet ook `n Wetgewer aanvaar, want eers dan sal hy homself ook verantwoordelik voel teenoor die Wetgewer. Word hierdie Wetgewer egter nie aanvaar nie, dan voel die mens homself vry van verantwoording teenoor `n Heer - en dan is hy nog baie duidelik in die hande van die god met die vyandige mag. Want hierdie mag sal steeds probeer om die mens te beïnvloed, soos dat alle geloof aan `n doel van die aardse lewensbestaan verdwyn. Hy wil hulle weer vir homself behou vir ewige lang tye.

AMEN

Die toedrag van die skepping van die wesens. Die afvalligheid van God

B.D.8566 - 22 Julie 1963

Glo dat Ek u graag wil onderrig, wanneer Ek `n verlange in u bemerk na die suiwer waarheid. Van My gaan slegs "lig" uit, en die lig deurstraal die duisternis. U is egter nog in `n gebied sonder lig, waar die lig na u gebring moet word, tot u daarmee vervul is dat u weer self die lig kan laat uitstraal. U is egter bereid om My ligstrale te ontvang wanneer u opheldering begeer oor gebiede wat nog vir u donker is. Want dan kan Ek u ook opheldering gee en Ek kan u weer langsaam in `n toestand van insig verplaas, en u kennis besorg wat u salig sal maak. Dit moet helder in u word en u moet weet vanwaar u kom en wat u einddoel is. Maar hierdie kennis kan slegs Ek Self aan u gee, want Ek het u tot My eie vreugde geskape. 

U het deur My Self voortgekom, want My liefdeskrag het skepsele buite My geplaas, volgens My ewebeeld wat as wesens selfstandig was, dit wil sê, Ek het hulle as `n miniatuur van My Self geskep. Ek het hierdie skepsele lewe gegee, dit wil sê, hulle kon skep en werk net soos Ek. Hulle kon ook My stem verneem en het My dus ook as hulle God en Skepper geken en was My toegewyd en bomatig salig. Maar van die voormalige ryk van die salige geeste weet u mense weinig of niks. Die ryk was egter in die eerste plek geskape omdat Ek My self in ewebeelde wou terug ken, aangesien Ek vir My houers geskep het waarin Ek My liefde kon uitgiet. Want dit was die aanleiding tot die skep van die geestelike wesens, wat deur My eindelose liefde homself wil wegskenk en homself wou uitstort in gelykgesinde wesens - wat in hulle volmaaktheid My onvoorstelbare saligheid sou berei.

Ek het tot My vreugde `n geestelike wêreld met geestelike bewoners geskep - en Ek het dit met skeppings van die wonderbaarlikste soort verlewendig en het My verheug in die saligheid van hierdie wesens. Ek het vir hulle so `n saligheid berei, omdat die liefde, wat My oerelement was en is, My daartoe gedryf het. En eindelose lang tye het hierdie geestelike wêreld in harmonie bestaan en in innige verbinding van alle wesens met My, hulle Skepper en Behouer. 

Eindelose tye was hierdie wesens deur hulle wil en in hulle liefde met My verbonde, want ook die eerste geskape wese wat Ek self in alle volmaaktheid uit My voortgebring het, (Lucifer) was My in diepe liefde toegedaan. En hy het onbegrensde saligheid in die skepping van steeds nuwe wesens gevind, wat weliswaar deur sy wil, maar deur die gebruikmaking van My krag ontstaan het, wat ook volgens My Wil was. Want die liefde wat die wese vir My gevoel het, het ook `n gelyk gerigte wil as gevolg, en sodoende was daar dus in die geestelike wêreld niks onharmonieus nie. Daar was niks wat teenstrydig was aan My Wil nie, dit was `n geestelike wêreld van onbegrensde saligheid, omdat alle wesens vervul was met lig en krag, en kon skep volgens eie wil. En dit was ook volgens My Wil, solank My liefdeskrag al My skepsele deurstraal het. 

Maar hierdie volmaakte toestand het nie bly bestaan nie, want Ek het hierdie wesens nie deur My Wil gekluister nie. Ek het inteendeel elke wese `n vrye wil gegee, as `n teken van hulle goddelikheid, en Lucifer - die eerste geskape, wese het ook die vrye wil gekry, - en hy het hierdie vrye wil misbruik. Hy kon dus in vrye wil besluit - dieselfde wil as Ek Self, en hy sou onbegrens salig gewees het en ook ewig so gebly het. Maar hy het die vryheid van sy wil misbruik en hom verkeerd gerig, wat `n geestelike revolusie tot gevolg gehad het met `n omvang waarvan u mense uself geen begrip van kan maak nie. 

En u mense op aarde is die produkte van hierdie eertydse geestelike revolusie. Die eerste geskape wese Lucifer, met wie Ek gedurig deur die woord kontak gehad het, het net soos alle geskape wesens, die vermoë besit om te dink en was dus ook in staat om `n verkeerde betekenis aan My Woord te gee. Hy het `n vrye wil besit en kon dus ook sy denke en gevoelens verander. Hy kon uit die wet van die ewige ordening tree en heeltemal verkeerde opvattinge opstel en daardeur sowel in homself as ook in die wesens, wat by hom aangesluit het, `n gedagte verwarring aanrig, wat bomatige swaar gevolge gehad het.

Hy bring dus sy verkeerde denke oor op die wesens wat deur sy wil, maar met die gebruik van My krag, voortgebring was. Daar het `n algemene verset teen My ontstaan en die wesens het in opstand gekom teen My. Hulle het My liefdestraling nie meer sonder weerstand aangeneem nie en het daardeur verswak en ligloos geword. Hulle het hulself teen die wet van die ewige ordening verset en hulle gedagtes het sy eie weë gegaan. En daar het `n ongelooflike chaos in die leër van die oergeskape geeste ontstaan, wie nou ook moes beslis aan wie hulle wil behoort, wat `n afvalligheid van talle wesens van My tot gevolg gehad het. Maar Ek het dit nie alles verhinder nie, want Ek het daarin die weg tot `n nog groter saligheid gesien, wat Ek vir die geskape wesens kon berei. Hulle het wel in alle volmaaktheid van My voortgekom, en was egter tog nog steeds net My werk.  

Nou egter, na hulle afvalligheid van My, het hulle die moontlikheid om as "kinders" tot My terug te keer waardeur hulle `n saligheid verkry wat hulle oorspronklike saligheid nog oortref. Maar die vrye wil moet hierdie terugkeer tot stand bring, want eers dan het die wese heeltemal onafhanklik van My, van My mag en My Wil geword. En tog kan hy homself aan My Wil oorgee, omdat hy nou deur die bereikte volmaaktheid heeltemal in My Wil opgegaan het. Op hierdie weg terug tot My bevind u mense uself nou, wanneer u oor hierdie aarde gaan. En wanneer u van goeie wil is, kan My liefdeslig u weer deurstraal. U kan dan die insig weer terugwin wat u eens besit het, maar ewenwel vrywillig opgegee het.

Ek ken geen groter saligheid as om u hierdie kennis te laat toekom nie, as om u steeds weer My groot liefde aan te bied en u toestand, sonder lig en kennis te verander, sodat u weer tot onbegrensde saligheid kan kom. Sodat u u doel bereik en terugkeer as kinders na My toe, u Vader van die ewigheid, Wie se liefde oor u besorg is en vir ewig besorg sal wees, omdat u eens uit Sy liefde voortgekom het. AMEN

Die aanleiding tot die ontstaan van die skepping

B.D.7770 - 12 Desember 1960

U menswees is die gevolg van u afvalligheid van My, voorheen in die geestelike Ryk. Dit is al verskeie kere aan u uitgelê dat u self die aanleiding gegee het tot die ontstaan van die aardse skepping, waarin u as "kroon van die skepping', weer die oertoestand moet bereik, wat u eens vrywillig weggewerp het.  

U self het My daartoe beweeg om die aardse skepping te laat ontstaan, want Ek het vir u `n weg gesoek en gevind om terug te keer tot My. En dit is hierdie weg deur die materiële aardse skeppingswerke; terwyl die laaste stadium op hierdie weg oor die aarde, u bestaan is as mens. Want nou moet u weer die vrywillige terugkeer tot My aanvaar, soos wat u uself eens vrywillig van My verwyder het.

U was oorspronklik goddelike wesens, wat as teken daarvan steeds `n vrye wil besit het; en die bestaan as mens gee u die moontlikheid om u goddelikheid te bewys. En dit gee ook vir u die geleentheid om u vrye wil weer na My te wend, dus weer in verbinding met My te tree. Want dan het die aardse skeppings hulle doel vervul en het die "werk van terugvoering" tot stand gebring, wat My plan is sedert die Ewigheid.

En so moet u alle skeppings om u heen beskou as gevolg van u verset teen My, maar ook as middel om My weer te leer ken. U moet die skeppings begryp as `n "uiting van My liefde" vir U, wat Ek nie wil verloor nie; en u moet weet dat My onoortreflike wysheid die skepping as die sekerste middel erken om u weer terug te wen.

En u sal ook eenmaal self die weg wat u deur die skeppings afgelê het kan oorsien, en dan bomate dankbaar wees vir die barmhartigheid wat My eindelose liefde aan u verlore gegane wesens skenk. Dan sal die skepping vir u geen kluistering meer wees nie, maar die grootste bewys van My liefde. En dan sal u self weer wil deelneem aan die skep van dinge, om die geestelike weer die moontlikheid te bied tot die uiteindelike terugkeer tot My.

Want net soos My liefde My tot skepping beweeg, so sal ook die liefde u nie laat rus nie. U sal dan die krag wat van My na u toe stroom, benut volgens My Wil, en u sal skeppend en vormend besig wees tot u eie geluksaligheid. Maar daartoe behoort `n bepaalde graad van geestelike rypheid, wat u uself reeds in die aardse lewe kan verwerf, as u slegs u vrye wil op die korrekte manier gebruik, en u uself na My toe keer. Want dan keer u siel terug tot die Oerbron van lig en krag, vanwaar u eens uitgegaan het. En dan kan u onbegrensde krag en lig ontvang, dan sal u naas My skep en kan werk, en salig wees.

En so beteken die skeppingswerke enersyds nog `n dwang vir die onryp geestelike, maar vir die vrye geestelike die moontlikheid om in liefdesdade werksaam te wees en die onverloste te help. Die skeppingswerke is enersyds self die geestelike wat nog gekluister is, en tog help hulle andersyds die geestelike tot vrywording, omdat alle skeppings hulle bestemming moet nakom, naamlik dit, sodat die daarin gebonde geestelike kan vry word.

En die verloste geestelike wat in die "lig" staan, weet daarvan en is in sy liefde voortdurend besig om volgens My Wil nuwe skeppings te laat ontstaan. Hy neem deel aan die skepping, omdat hy ook My heilsplan van die Ewigheid ken, en wil meehelp met die terugvoer van al die geestelike na My toe. En daarom moet die materiële skepping as die ryk van My teenstander beskou word, want dit berg al die nog nie verloste geestelike in homself.

My teenstander kan die geestelike gedurende die tyd van sy gebondenheid nie beïnvloed nie; terwyl die ligwêreld die geestelike kan bystaan en wat steeds weer by die vrywording kan help. - Dog die mens het weer sy invloed te vrees, maar hoef slegs sy wil korrek te rig en dit na My toe te wend, en Ek sal hom aanneem en waarlik uit die hande van My teenstander ontruk.

Maar hierdie wilsproef moet die mens self aflê, hy word nóg deur My, nóg deur My teenstander ten opsigte van sy wil gedwing. Hy moet self sy goddelikheid bewys, deurdat hy na die lig verlang, waarvan hy eens uitgegaan het.

AMEN

Die skepping is die werk van God

B.D. 8613 - 11 September 1963

Al My skeppingswerke bewys My eindelose liefde vir u, en My onoortreflike wysheid en almag, want dit het enkel en alleen ontstaan vir die redding en terugvoering van die eens gevalle geestelike. Daarom is die hele skeppingswerk `n uitdrukking van My oorgrote liefde, want dit betrek regstreeks die geestelike wesens wat hulleself teen My verset het, My liefde afgewys en daardeur My liefde nie meer waardig is nie. En nogtans het juis die weerspannige geestelike My daartoe beweeg om skeppingswerke te laat ontstaan, wat ten doel het dat die geestelike sy weerstand sou opgee, en weer na My toe sou terugkeer.

Die liefde het dus nie op die weerstand gelet nie, maar het hierdie gevalle wesens gevange geneem, dit wil sê, My Wysheid en Mag het die wese in ontelbare deeltjies opgelos. My liefdeskrag het hulle omhul en vorm die, eens as wesens uitgestraalde krag, om tot skeppingswerke; welke My Wysheid weer hulle bestemming toewys. Liefde, Wysheid en Mag was onophoudelik besig om skeppingswerke te laat ontstaan, sodoende was en is die skepping in die ware sin van die woord `n Goddelike werk wat van My en My Wese getuig. En wat vir u mense as die grootste wonder moes voorkom, wanneer u net ernstig daaroor nadink.

En hierdie skepping sal ook steeds `n wonder bly, want die dinge is nie sonder lewe nie, maar is in voortdurende verandering. Die funksies van die afsonderlike skeppingswerke bewys vir elke nadenkende mens `n lewende God, vol van wysheid en energie, Wie se liefde onuitputlik en Wie se mag onbegrens is. En wat sonder ophou vorme laat ontstaan, wat die eens gevalle deeltjies wat in `n "jy moet toestand" in die skeppingswerke dien, berg. Want Ek het die gevalle geestelike uit die mag van My teenstander onttrek, wat mag het en eens die geestelike tot val gebring het, toe hy vrywillig gevolg is. Dit was weliswaar as gevolg van hom, omdat hulle hom vrywillig gevolg het, en tog was van hom alle mag oor die geestelike, wat My liefdeskrag tot materie laat word het, ontneem. Die geestelike is dus sodoende aan die invloed van My teenstander onttrek en staan nou onder My wet. Hulle was nie meer vry nie, want hulle het vir hulleself hul vryheid verspeel. Maar vir hulle beswil stel Ek hulle nou onder My wet, sodat hulle moes dien in `n gekluisterde toestand.

Die algehele skepping is dus `n werk van My liefde vir die gevalle ongelukkige geestelike, wat die weg deur die materie moet aflê in groot ellende.

As die eens gevalle geestelike egter die weg deur die skepping afgelê het en dan as mens oor die aarde gegaan, dan is die skeppingswerk ook vir hom begryplik, hy kan homself daaroor verheug omdat die toestand van ellende agter hom lê. - Hy sien die skepping in al haar heerlikheid vir homself, dit getuig ook van die liefde, wysheid en mag van die Skepper, wanneer hy die laaste weerstand teen My opgee. Die mens is dan in `n sekere sin wel al vry, maar tog nog blootgestel aan die invloed van My teenstander, wat voorheen geen mag oor die geestelike gehad het nie. Die mens is dus steeds nog solank sy aandeel, totdat hy homself in vrye wil van hom losgemaak het.

En aldus moet u goed begryp: Die skepping kan en sal u mense gelukkig maak, omdat dit My werk is, maar dat Ek voor haar ontstaan gebruik gemaak het van die eens deur My as gees uitgestraalde krag, wat Ek omvorm het tot die mees verskillende werke van My oneindige liefde en wysheid. Dat sy ewenwel in haar wese die gevalle geestelike is, en sodoende aan My teenstander behoort het, totdat hulle heeltemal verlos weer na My toe teruggekeer het. U mense sien nie die gevallenes in die skeppings nie, u sien slegs die uitwerking van My liefde en mag uself daaroor verheug. U mag My self daarin herken en u mag uself gelukkig prys dat u die weg weer deur die skepping terug afgelê het, en kort voor u voleinding staan. 

U moet egter ook daaraan dink dat die werklike wêreld `n geestelike wêreld is, wat slegs sigbaar is vir hom wat met geestelike oë kyk en dat alles wat vir u mense sigbaar is, slegs `n weerkaatsing is van hierdie werklike geestelike wêreld. U moet daaraan dink dat alle materie bestaan uit verharde geestelike substansie, en dat hierdie verharding weer slegs die gevolg was van die weerstand teen My en die afwysing van My liefdeskrag. Want dan sal dit vir u ook begryplik wees dat die aardse materie, wat My wederstrewende geestelike is, wat My liefde en wysheid slegs tot `n dienende funksie aanspoor om sy weerstand te breek en eenmaal weer tot sy oertoestand terug te voer.

Die afvalligheid van die wesens van My, het dus die verharding van die geestelike substansie te weeg gebring. Dus behoort die verharde geestelike solank nog aan My teenstander totdat hierdie substansie weer vergeestelik is, wat My egter nie hinder om hom die mag oor daardie geestelike te ontruk en dit tot skeppings van allerlei aard te omvorm met die doel om die geestelike definitief tot `n vrywillige afkeer van hom en `n vrywillige terugkeer tot My te beweeg nie. En so bly die skepping ook steeds `n Goddelike werk van My eindelose Liefde en Wysheid wat slegs Ek self kon laat ontstaan, Ek wat alle mag en krag besit en wat alles tot uitvoering kan bring wat My Liefde en Wysheid wil en as suksesvol insien.

AMEN

Wat is materie?

B.D.2494 - 4 Oktober 1942

Wat is die wêreld en wat is haar materie? - Hierdie vraag hou baie mense besig en tog is hulle nie in staat om hierdie vraag met hulle verstandelike denke op te los nie. Alles wat sigbaar is bestaan uit materie, dit wil sê, uit "stof” wat homself saamgepers het tot `n vorm. Dit het as`t ware eers deur die samepersing tot `n sigbare stof geword, want voorheen was die materie as geestelike substansie onsigbaar.

Geestelike substansie is van God se uitgegane krag wat ooreenstemmend met Sy Wil tot dit word wat dit is; sodra God vir haar `n bepaalde vorm bedink het. En hierdie vorm is dus weer die samesluiting van tallose substansies, dus `n maaksel wat homself kan oplos om elke aparte substansie weer vry te laat wanneer God dit wil. Elke materiële vorm is dus vernietigbaar. Die materie is iets wat geen ewigheidsbestaan het nie, want dit is slegs die omhulsel van geestelike substansies wat hulleself moet ontwikkel en daarom nie vir ewig in hierdie omhulsels bly nie. Weliswaar bestaan die materie ook uit geestelike substansies, dit wil sê, uit deur Goddelike wil saamgeperste geestelike krag, wat deur oplossing vervlieg en weer nuwe vorme aanneem, en bowendien net so word, dat hulle hulself na `n eindelose lang tyd self in so 'n vorm kan beliggaam.

Dus bestaan alles wat sigbaar is uit geestelike krag wat nog in die begin staan van ontwikkeling; terwyl al die ryper geestelike vir die menslike oog onsigbaar is, maar homself egter van `n sigbare vorm bedien om sy verblyf daarin te neem. In alle uiterlike vorms leef dus iets geestelik, `n wese wat van homself onbewus is; wat egter na aaneensluiting met gelyke wesens verlang om sy hoeveelheid krag te vermeerder deur so `n aaneensluiting, want elke wese streef na voleinding.

En sodra die materie oplos en `n vorm uiteenval, streef die vry geworde geestelike tot die geestelike wat aan hom gelyk is, en verenig homself om `n nuwe vorm te laat herlewe. Hierdie toedrag lê die voortdurende ontstaan en ook die verganklikheid in die natuur ten gronde, en is die aanleiding tot gestadige lewe en sterwe in die natuur.

Want die geestelike substansies deurloop die hele skepping, deels afsonderlik en deels in tallose samevoegings. Dienooreenkomstig is daar ook omhullende vorme in grootte en aard, want alles wat `n omhulsel het, is van geestelike bestaan uit materie.

Die materie self bestaan uit sulke geestelike substansies wat in die begin van hulle ontwikkeling staan en daarom vir die menslike oog sigbaar is; slegs die reeds ryper geestelike is onsigbaar.

Daarom moet alles wat sigbaar is, as nog onvolmaak beskou word, dit wil sê, as die geestelike wat nog ver van God verwyder is en sy weg van ontwikkeling eers begin. Daarenteen het die geestelike wat dit in homself berg, reeds hierdie weg afgelê, en streef al na God. En daarom is `n vernietiging, dit wil sê, `n verganklikheid of oplossing van die vorm, nie teen die wil van God nie, omdat die voortsetting van ontwikkeling vir die geestelike daardeur moontlik gemaak word.

AMEN

Geen skeppingswerk is doelloos en sonder betekenis nie

B.D. 7098 - 20 April 1958

Niks wat daar in die skepping bestaan is sonder doel of betekenis nie, maar nie altyd kan u die korrekte doel van `n skeppingswerk begryp nie. U vra uself dikwels af waartoe die een of ander geskape is, omdat dit volgens u bevattingsvermoë nêrens skyn te dien nie. Maar reeds hierdie verklaring moes vir u al toereikend wees, dat alles wat bestaan "krag is uit God" wat eens weer tot werksaamheid moet kom. Dat hierdie krag egter heeltemal verskillend is volgens haar werksaamheid, omdat sy haarself op heeltemal verskillende afstande van God kan bevind. En “afstand" is gelyk te stel met weerspannigheid.

Sodoende is dit geestelike substansie deur God se uitgestraalde krag, wat ondanks die reeds baie lang weg van ontwikkeling in die ‘jy moet toestand’, sy weerstand maar baie weinig verminder het; wat egter tog volgens die Goddelike ordening die weg van ontwikkeling voortsit, en dus steeds nuwe uiterlike vorme betrek wat `n langsame aktiwiteit toelaat. Maar hierdie aktiwiteit stem ook weer ooreen met die weerstand van die geestelike. Dit verrig dus geen duidelike diens aan die mens, of aan ander skeppingswerke nie, maar dien tog indirek.

Dit sal vir u meer begryplik word as u dink aan die skadelike soorte uit die diere en planteryk, aan ongediertes en aan giftige plante; juis dit wat u as doelloos en skadelik in die skepping van die natuur beskou. Maar al hierdie produkte is draers van Goddelike krag, wat in hulle ingeslote geestelike substansies `n beperkte moontlikheid gee tot loutering. Want gelyktydig dien hierdie eenvoudige skeppingswerke weer ander skeppings tot behoud, deels as voeding vir groter lewende wesens, deels as bemesting van die voedingsbodem van die plantewêreld; hoewel u mense so `n uitwisseling dikwels nie kan waarneem nie. Maar ook vir die mens self kan dit vir sy geestelike ontwikkeling, wat dikwels beproewinge vra, dienstig wees. Wanneer die mens deur geduldsproewe van allerlei aard moet bewys of hy die korrekte ingesteldheid het tot alles, wat God deur Sy wil laat ontstaan het.

Daar bestaan dus niks wat sonder doel of betekenis is nie, of die mens egter die betekenis en die doel van elke werk insien, is nie beslissend nie. Maar sy geloof in God se Liefde, Wysheid en Mag moet hom `n sekere eerbied gee teenoor alles wat deur God geskape is, omdat hy andersins aan die Liefde, Wysheid en Mag van God sal twyfel. Van die van God eens uitgegane "kragstroom”, dit wil sê, vir die opgeloste substansies van die geskape geeste, is alle stoflike omhulsels `n groot barmhartigheid - want dit word omvat deur God se liefde en sodoende in `n uiterlike vorm geplaas. En al verraai die verskillende vorme die weerspannigheid teen God, soos het God desondanks tog die geestelike omvou om dit langsaam van `n "jy moet toestand" omhoog te voer. Hierdeur alleen, moet u mense leer om elke skeppingswerk slegs met geestelike oë te bekyk. U moet daaraan dink dat God waarlik van alles weet wat vir u mense nog `n verborgenheid is. Dat u dus nie voortydig mag oordeel nie, omdat u dan op die skeppings van God kritiek uitoefen, waartoe u waarlik geen reg het nie.

Want sodra u glo dat die skepping God se werk is, moet vir u ook alle skeppingswerke bo twyfel verhewe wees. En u sal dan ook leer om dit met liefhebbende oë te beskou, wat vir u tot nog toe afkeer en antipatie inboesem. Wat egter nie beteken dat u die geskapene teen sy bestemming mag begunstig nie, want sodra dit duidelike skade aanrig, mag u ook daarteen ingaan en die ontwikkelingsweg beëindig. Want ook dit is volgens die wil van God, dat hierdie skeppings geen lang lewensduur sal hê nie en dat u die reg het om die lewensduur te verkort, sodat die geestelike substansies hulself deur steeds nuwe uiterlike vorme `n sekere rypheid kan verwerf. Want dan kan hulle tot dienende funksies toegelaat word, sodra die voormalige weerstand afneem, sodra die geestelike so ver gekalmeer is dat dit bereidwillig wil dien en daardeur langsaam opwaarts styg.

U mense moet weet dat ook uself, dit wil sê, u siel, sulke substansies in haarself berg wat hierdie voorgenoemde weg moes aflê. Want u het alles waartoe u oë in staat is om te sien, in uself. Maar God se Liefde, Wysheid en Mag weet om alles in die korrekte orde te lei, want Hy beoog slegs die doel wat Hy ook eens sal bereik.

AMEN

Die weg van ontwikkeling op die aarde

B.D. 7800 - 18 Januarie1961

Toe die aarde geskape was, kon tallose geestelike substansies hulself in haar skeppingswerke beliggaam, en het hulle in hulle ontwikkeling langsaam omhoog gestyg. Want die skeppings beantwoord aan die weerspannigheid wat in die geestelike, nog ongebroke, maar verskillend in sterkte was. Die skeppingswerke bestaan min of meer uit harde materie, want ook die aarde ontwikkel haarself langsaam tot die skeppingswerk wat eenmaal mense sal herberg, naamlik die geestelike wat die weg van ontwikkeling reeds so ver afgelê het, dat alle substansies van `n eens gevalle oergees homself weer sal versamel, en wat weer die “ek- bewussyn” en die vrye wil terug ontvang het.

Maar voordat die geestelike in die stadium kan binnegaan, het eindelose tye verloop, want die aarde het hierdie tye nodig gehad om al die skeppings voort te bring, wat die gevalle geestelike nodig gehad het vir `n opwaartse ontwikkeling. En daarom moet die mens weet dat hy al eindelose tye op hierdie aarde vertoef het en dat die stadium as mens die beëindiging is van `n ontwikkelingsweg wat sy vrye wil nou kan afsluit. 

En hy moet ook weet dat hierdie eindelose lang weg eenmaal terugblikkend aan hom getoon sal word, maar dat hierdie herinnering aan vroeër, van hom as mens weggeneem moes word, omdat dit oor sy vrywillige terugkeer tot God gaan, wat hy nou as mens moet voltooi. Beskou hy egter die tallose wondere van God se skepping om homself heen, dan moet hy ook daaroor nadink welke doel dit te vervul het. En dit sal aan hom in sy hart verduidelik word en hy sal iets vermoed, as die algehele kennis daaroor nog nie vir hom ontsluit is nie.

Hy moet probeer om die Wese van die Skepper te deurgrond, dit wil sê, oor sy verhouding tot Hom opheldering verlang. En hierdie opheldering sal hom ook gegee word, omdat dit in die aardse lewe daaroor gaan dat die mens die verbinding met God, wat hy eens vrywillig opgegee het, weer herstel. Want dit was die “val” van die geeste, wat hulleself opsetlik van God losgemaak het.

Daarom moet hulle nou as mens, in die laaste stadium van hulle weg terug tot God, vrywillig weer die verbinding met Hom herstel om die doel van hulle aardse bestaan te vervul.

Dat die skepping vir die grootste deel daartoe bygedra het om die gevalle wesens weer terug te bring, sal u mense eers kan begryp wanneer u hierdie terugkeer volbring het. Want nooit sou dit vir u moontlik wees om weer hoër op te kom, wanneer die Goddelike Skepper u nie aan die mag van Sy teenstander, wat u val na die diepte veroorsaak het, ontwring het nie; as Hy u nie van sy invloed onttrek het gedurende die eindelose lang tyd, waarin u as die kleinste sieledeeltjies ingelyf was in die skeppingswerke nie.Gedurende hierdie tyd het Sy teenstander geen invloed op u gehad nie, maar tog behoort u nog tot hom, omdat u hom eens vrywillig gevolg het na die diepte. Maar omdat u as gevolg van u afvalligheid van God, heeltemal sonder lig en krag was, sou die weg terug tot God onmoontlik vir u gewees het. Daarom het God Self hierdie weg terug, deur al Sy skeppingswerke vir u geskape, wat in onoortrefbare wysheid en eindelose liefde so gevorm was, dat dit die geestelike die moontlikheid bied om op die een of ander wyse te dien. En deur te dien kon u uself tot `n steeds hoër geestelike rypheid ontwikkel. 

Die geestelike deeltjies wat aan die gevalle oergees behoort het, versamel hulself weer en tree nou, in `n sekere rypheid, hulle laaste vorm binne. En hulle mag nou, as mens, `n kort tydjie oor die aarde gaan en moet weer in vrye wil en uit liefde dien. Want dit is die aardse lewensdoel van elke siel wat in die mens beliggaam is, dat sy haarself deur `n bedienning in liefde van alle vorme kan verlos. Dat sy dus as die vrye gees, wat sy in die begin was, weer ingaan in die geestelike Ryk, wanneer haar lewe op aarde ten einde is.

Maar sy bewerkstellig hierdie vergeesteliking nie deur eie krag nie, want die oersonde van vroeër belas haar en druk haar steeds weer neer, dit wil sê, God se teenstander het tydens die aardse lewe weer die reg om sy invloed uit te oefen, omdat die geestelike hom eertyds vrywillig gevolg het.

En die gevalle oergees, die mens, sou ook weer onder sy invloed beswyk het, as `n betroubare hulp nie aan hom aangebied was nie, naamlik die verlossing deur Jesus die Christus; in Wie God Homself beliggaam het om vir al die gevallenes die sondeskuld te delg deur Sy offerdood aan die kruis.

Die volle verlossing en vergewing van sy skuld deur hierdie hulp van Jesus, die Christus is vir hom verseker, maar slegs as hy dit self wil en as hy Jesus, die Christus en Sy werk van verlossing aanvaar en Jesus as God Self erken – aan Hom, wat die oergeeste eertyds hulle erkenning geweier het.

Daarmee is aan u mense `n kort verklaring gegee oor die oorsaak en betekenis van die verlossingswerk wat u moet weet om die doel van u aardse lewe te vervul, om die Goddelike heilsplan te leer begryp wat altyd en alleen die terugvoer van die geestelike ten doel het. En die doel word ook in liefde en wysheid verwesenlik, omdat aan Hom alle mag ter beskikking staan om die doel te bereik wat Hy Hom by die skepping van die geestelike wesens gestel het.

AMEN

Inkarnasie

B.D.2775 - 15 Junie 1943 

Die beliggaming van `n siel kan plaasvind, wanneer alle substansies hulleself in haar versamel het wat in die mees verskillende skeppings die weg op aarde afgelê en hulleself hoër ontwikkel het. Want elke skeppingswerk moet in sy sielesubstansie aanwesig wees om dan die inkarnasie te kan ingaan. Die menslike liggaam word nou tot omhulsel van so 'n siel, wat al haar omgewende skeppingswerke "in miniatuur" in haarself berg. - Want die eindelose lang weg van voorheen op aarde het die samesluiting teweeggebring van al hierdie substansies, en hulle wag nou op hulle laaste beliggaming. Hulle word as siel in die menslike uiterlike vorm ingelyf om die laaste stadium van ontwikkeling deur te maak.

Hierdie beliggaming is van verskillende duurte, na gelang die rypheid van die afsonderlike substansies. Hulle het in hulle voorstadiums ook al `n sekere vryheid gehad, ofskoon hulle in `n "jy moet toestand" volgens die wil van God werksaam was. Maar in die laaste stadium voor die beliggaming as mens, word hierdie dwangtoestand reeds meer en meer versoepel sodat bepaalde neiginge vertraag, of ook versterk uitgeleef kan word. En dit het weer `n hoër of laer graad van rypheid tot gevolg, wat nou weer die duur bepaal van die laaste beliggaming as mens.

Alle sielesubstansies strewe na hierdie laaste beliggaming as mens, want sodra hulle hulself versamel het tot `n menslike siel weet hulle, dat die menslike uiterlike vorm hulle laaste stoflike omhulling is en hulle na hierdie bedekking van elke aardse kluistering vry kan wees. En daarom hou die siel haarself daar op waar aan haar geleentheid gebied word tot beliggaming, en begryplikerwyse sal sy haarself daar ophou waar die karakter van die mense by haar toestand van rypheid aangepas is. Dus daar, waar die gelyke neiginge en eienskappe by die mense aangetref word, wat ook haar eie wese kenmerk; wat egter nie uitsluit dat `n siel wat anders geaard is, haarself by wesensvreemde mense voeg om beliggaam te word om die uitryping te bespoedig nie, maar dan het sy dikwels met groot probleme te kampe gedurende haar aardse lewe, omdat geen rekening met die aard van haar wese gehou sal word nie, en sy die eise wat aan haar gestel word, nie sal kan nakom nie.

En omdat die siel al vooraf kennis verkry het van haar aardse lewensweg, word sy nie verhinder om self haar keuse te maak nie. – Want vir haar staan by elke beliggaming die hulpmiddele ter beskikking om die laaste rypheid te bereik. Die siel het deur haar vroeëre beliggaming elke aanleg in verskillende sterkte in haarself, en kan dit nou in die aardse lewe na eie wil versterk of verminder. Sy is dus nie onbekwaam nie en die krag daartoe sal aan haar toebedeel word, netso na die mate van haar wil. Is sy egter lou in haar strewe, dan bly sy in die gelyke staat van rypheid as haar beliggaming as mens, en dan het die inkarnasie haar geen hoëre ontwikkeling gebring nie. Sy sal weliswaar by haar oorlye van haar liggaam loskom, maar sal tog gebonde wees aan die materiële wêreld deur haar begeertes en neiginge wat sy gedurende haar aardse lewe moes oorwin het.

Sy het derhalwe haar beliggaming op aarde nie goed benut nie, en dit het `n onbeskryflike en berouvolle toestand tot gevolg, wanneer sy insien dat sy die reg op die "kindskap van God" verspeel het en dit ook nie meer kan verkry nie; ofskoon sy in die Hiernamaals nog oneindig veel moontlikhede het om tot die aanskoue van God te kom. Maar elke beliggaamde siel moet haarself eens voor God verantwoord hoe sy die moontlikhede op aarde benut het, en welke geestelike resultate sy by haar heengaan kan aantoon. Want die beliggaming op aarde is `n barmhartigheid wat nie hoog genoeg geskat kan word nie. Dit is `n geskenk wat ook, hieraan beantwoordend, gewaardeer moet word, deurdat die mens alles moet doen wat vir sy opwaartse ontwikkeling dienstig is. Want hy kom nie meer na die aarde toe terug nie, wanneer hy dit eenmaal verlaat het.

AMEN

Het die mens homself ontwikkel, of word hy nuut geskape ?

B.D.8235 - 9 Augustus 1962

Daar kan geen teenspraak wees in die geestelike goed wat u deur My self ontvang nie, en wat My gees u laat toekom deur hulle wat in My diens staan nie. U het opdrag om die suiwer waarheid van My aan die medemens deur te gee, en My Woord uit te dra wat u opheldering moet gee. Want Ek wil die geestelike duisternis waarin die mense wandel verlig, veral, wanneer u self na opheldering verlang.

Die skeppingswerk van die aarde het eindelose tye nodig gehad om te word tot dit wat sy nou is, `n skeppingswerk wat vir die mensdom die laaste voltooiing moet bring. Gedurende hierdie eindelose lang tyd, het die, in die kleinste deeltjies opgeloste oergeeste, deur tallose skeppingswerke gegaan om hulself steeds hoër te ontwikkel, en die verstarde geestelike het langsaam tot lewe gekom, soos Ek dit al dikwels aan u geopenbaar het.

Hulle het die eindelose lang weg in die "jy moet toestand" afgelê, dit wil sê, alle skeppingswerke het die bestemming volbring wat Ek hulle toegewys het. Geeneen van die gekluisterde wesens kon oor homself beslis nie, hulle ontwikkel hulself langsaam verder en hulle word steeds in nuwe vorme geskape vir elke graad van rypheid vir die opwaarts strewende geestelike. Die minerale-, plante- en dierewêreld was oneindig veelvoudig in haar vorme, en alles was besield deur die partikeltjies van die gevalle oergeeste wat hulself steeds meer aaneengesluit het. Wat ten slotte tot kleiner en groter lewende wesens geword het wat hulleself by die verlaat van die vorme weer verenig, en uiteindelik in vorme ingelyf was wat reeds meer na die vorm van `n mens gelyk het. 

Die hele lang weg van ontwikkeling staan onder My wet, dit wil sê, volgens die wet van die natuur speel alle gebeurtenisse homself in hierdie skepping af, wat deur My Wil ontstaan het. Die oergeeste het deur hulle val in die diepte hulle "ek-bewussyn" verloor. Maar eenmaal sal hulle die ek-bewussyn terug ontvang om hulself in die laaste vorm, as mens, te kan beliggaam om die weg van ontwikkeling te volbring.

Die laaste vorme in `n "jy moet toestand" was daarom steeds "mensliker", maar hulle het hulself nog nie in die stadium van die ek-bewussyn bevind nie. Hulle het instinktief volgens My Wil gehandel, ofskoon hulle reeds funksies kon uitoefen wat op die van mense gelyk het. Maar hulle was nog nie tot `n denke bekwaam nie, verstand en vrye wil het hulle ontbreek, en so was hulle nie van verantwoordelikheid bewus nie. Hulle was tot hulle handeling deur geestelike intelligensies gedrywe, soos alles wat `n vorm het onder die gesag van geestelike versorgers staan wat My Wil, volgens die wette van die natuur, op hierdie gekluisterde wesens oordra.

Hulle het die eindelose lang weg in die "jy moet toestand" afgelê - dit wil sê, alle skeppingswerke het die bestemming wat Ek hulle toegewys het, volbring. En die tyd het dan gekom waarin aan die ryp geworde geeste, die vrye wil teruggee kan word, waardeur hulle nou beproef kon word of hulle weer tot My wou terugkeer of by My teenstander wou bly. En vir hierdie oergeeste het Ek die vorm van die mens geskep.

My Wil het alle skeppingswerke en in die besonder die steeds groter gevormde lewende wesens laat ontstaan deurdat My gedagtes tot vorm geword het. Daarom was hierdie lewende wesens in die grootste verskeidenheid van vorme aanwesig, maar elke vorm was anders. Daar was die mees verskillende soorte van allerlei aard, wat geen ooreenkoms met mekaar het nie en hulself steeds voortplant maar steeds dieselfde skepsels bly.

Toe die vorm van mens nodig word vir die eerste oergeeste wat so ver tot rypheid gekom het, dat hulle `n liggaam nodig gehad het, het Ek weer `n skeppingswerk geskep, wat waarlik ook `n wonderwerk in My algehele skepping was. `n Wese, wat wonderbaarlik saamgestel was en volgens My Wil geskape was om sy opdrag op aarde te kan vervul; wat Ek geskape het, en homself nie uit die reeds aanwesige skeppings ontwikkel het nie.

Want hierdie vorm sou `n oergees berg, `n deur My eertydse voortgebringde wese wat My "ewebeeld" was en dit nou weer moes word. En daarom moes hy met verstand, vrye wil en ek-bewussyn toegerus word - en dit het homself nie langsaam uit die dierlike wesens ontwikkel nie, maar was aan die vorm van die mens toegevoeg, toe die oergees besit geneem het van die eerste vorm; en ook aan elke mens as behorend by sy siel, wanneer dit as "Goddelike asem" die mens by sy geboorte laat lewe.

Die mense plant hulself dan wel voort volgens My wet van die natuur, maar hulle sal steeds dieselfde skepsele bly soos die eerste werklike mens Adam was. Hulle sal nie in ander skepsels verander nie, want hierdie verandering sal steeds `n daad wees van die siel, wat My eens nog weerstrewend kan wees, maar gedurende die tyd as die mens tot hoogste voltooiing kan kom. Die menslike liggaam sal egter bly soos Ek dit geskape het, toe die siel van Adam dit in besit geneem het.

Weliswaar het die skep van die aarde met alles wat in, op en bo die aarde is en van alle dooie en lewende dinge `n eindelose lang tyd nodig gehad, maar vir die gevalle geestelike het daar as`t ware aan die periode van opwaartse ontwikkeling `n einde gekom, toe alle deeltjies van `n oergees homself weer versamel het en die laaste proses van terugkeer tot My begin het.

Want hierdie weg oor die aarde as mens vereis ook van My `n nuwe skeppingswerk, `n vorm, wat aan alle eise voldoen om die laaste proef in vrye wil te kan deurstaan. Die mens kan homself dus as `n besondere skeppingswerk van My beskou, want hy is die enigste wese op aarde wat begaafd is met onderskeidingsvermoë en `n vrye wil as teken van sy Goddelike afkoms. En daardeur is hy ook in staat om `n God en Skepper bokant homself te erken wat hom die lewe gee. Juis daarom kan hy ook die laaste voleinding op hierdie aarde bereik, as sy vrye wil dit ernstig nastreef.

AMEN

Wat is die Siel?

B.D. 6647 - 17 September 1956

Volledige onwetendheid heers nog oor sulke probleme waar die menslike verstand nie toereikend is om dit op te los nie, waar die gees van God aan die werk moet wees Wie se werk egter selde erken word. Want slegs Hy mag `n duidelike antwoord gee, wanneer vrae gestel word wat gaan oor onopgeloste probleme.

Maar ook die resultate van sulke aktiwiteite van die gees, wat tog slegs beantwoord aan die waarheid, word betwyfel, en van watter aard `n vraag nou ookal mag wees - sal die antwoord altyd net korrek wees wat God Self aan die mens deur Sy Gees ingee. 

Die gees mag mens egter nie verwissel met die verstand nie, want die verstand kan net so goed ook die verkeerde rigting ingaan. Daar is geen waarborg gegee dat verstandelike resultate met die waarheid ooreenstem nie, anders sou soveel menings nie veld probeer wen nie - wat alle aanspraak maak op die waarheid en wat slegs deur die verstand verkry kan word.

Die gees is egter die straal wat van die Ewige Waarheid Self uitgaan en opheldering gee, dit wil sê, insig in dit wat die verstand slegs aanneem, maar waarvan geen bewys gegee kan word nie. God se gees gee egter die volste innerlike oortuiging en `n nie te betwyfelde opheldering, ook sonder gebruikmaking van die verstand.

Vir geen mens sal die begrip "siel" begryplik gemaak kan word wat homself nie reeds `n klein sprankie van geestelike kennis verwerf het nie, want die siel is iets geestelik. Sy is nie aards of stoflik nie, en kan daarom ook maar net geestelik verklaar word. Die siel is die fluïdum (uitwaseming – uitstroming) wat die liggaam, die omhullende vorm, eerstens die lewe gee. Die siel is dus die "eintlike ek" van die mens en kan nie gesien word nie, maar is altyd aanwesig, solank die een of ander krag homself uitdruk in hierdie uiterlike vorm. 

Die mens is geen ek-bewuste wese alvorens die siel nie in hom aanwesig is nie. Die siel is die eertydse van God uitgestraalde krag wat Hy as iets wesenlik buite Hom gestel het, en wat Hy `n selfstandige lewe gegee het. Daardeur was die wese uitgerus met `n vrye wil en was tot denke bekwaam.

Dat en waarom die siel, naamlik die wesenlike, nou in die aardse lewe in die menslike liggaam huisves, is `n kennis op sigself. Maar eerstens moet u daarop gewys word dat die siel die oorsaak is dat die mens dink, voel en kan wil. Verder moet dit uiteengesit word dat die siel die stimulant is van alle organe, dat elke handeling van die liggaam, elke wilsimpuls en alle gevoelens die uiting is van die siel wat haar in die liggaam bevind. Wat op haarself iets geestelik is wat met die menslike oog nie te aanskou is nie, wat egter wanneer sy gesien sou kan word, heeltemal gelyk is aan die menslike liggaamlike omhulsel.

Dit is dit wat na die dood van die liggaam bestaande bly, en dan ook aanskou kan word deur siele met `n bepaalde graad van rypheid, wat geestelike aanskouing moontlik maak. Dit kan ook nie verklaar word as die een of ander stoflike substansie wat tot die liggaam behoort nie. Dit is en bly geestelike substansie, dus `n geestelike uitstraling van God wat op aarde haar doel moet vervul.

Dit is ook onkwetsbaar en onverganklik, kan haarself egter van ander siele onderskei deur die straling van haar "lig", en die bedoeling van die aardse lewe is om die liggraad te verhoog wat haar eens vrywillig verduister het.

Dit is vir geen mens moontlik om die wese van die siel te verklaar, wat haar suiwer wetenskaplik wil ondersoek nie, omdat die siel nie met die menslike verstand te begryp of te deurgrond is nie. Dit is en bly krag uit God, Wie se Wese eweneens ondeurgrondelik is en sal bly, maar wat nie deur menslike denke ontken kan word nie.

Dus is die siel die "eintlike ek" van die mens wat nie gedefinieer kan word nie, dit is, en tog nie bewys kan word nie. Wat aan die liggaamlike organe die funksies aanwys, wat egter ook kan bestaan sonder die liggaam. Terwyl aan die ander kant die liggaam sonder siel heeltemal lewenslose materie is, ofskoon alle organe nog onveranderd is.

Want die lewe ontbreek so gou as wat die siel die uiterlike liggaam verlaat, omdat die liggaam mis wat hom tot werksaamheid aansit. - wat die organe aandryf tot die vervulling van hulle funksies, wat in vrye wil rigtinggewend inwerk op die denkorgane en wat elke gevoelsopwelling in die mens teweegbring.

En die denkende, willende en ook voelende iets, die siel, beweeg haarself na die dood in ander sfere, maar is steeds dieselfde wese wat die liggaam voorheen bewoon het. En sy kan daarom in die ryk hierna ook herken word, waarvoor dan egter `n bepaalde graad van geestelike rypheid vereis word.

AMEN

Die "Ek-Bewussyn" van die oergees

B.D. 7569 - 5 April 1960

Elke oergees kry sy ek-bewussyn weer terug wanneer hy as mens oor die aarde gaan, en homself as mens sien. Want dan is alle sieledeeltjies weer in hom versamel wat eertyds opgelos was, met die bedoeling om op die weg deur die skepping terug te keer. En dan is die wese ook in staat om die graad van rypheid te verwerf wat hy aanvanklik as geskape oergees besit het, wat hy weggegee het en wat nou weer verkry moet word, om in die ligryk binne te kan gaan as volmaakte gees.

Dus is elke mens `n geïnkarneerde oergees. `n Eertydse gevalle wese en `n skeppingsproduk van My eindelose liefde wat homself uit vrye wil van My verwyder het, en nou uit vrye wil weer tot My moet terugkeer. Die mens besit egter nie die kennis oor wat hy was, wat hy is en weer moet word nie, en `n sekere geestelike rypheid is nodig voordat hierdie kennis hom eie kan word en hy dit ook kan begryp. 

Hy sien homself wel as mens, maar nie wesenlik as `n gees wat sy bestemming moet vervul nie. En omdat hy homself slegs as mens sien wat homself in die aardse wêreld beweeg, is sy gedagtes ook meer wêrelds gerig. Maar dit is steeds `n hindernis vir die geestelike insig wat hy eers dan sal hê wanneer hy homself van die wêreld af, en na die geestelike Ryk gewend het.

Eers dan sal dit moontlik wees om hom die kennis oor sy eintlike bestemming te gee, en dan kan hy dit in vrye wil aanneem en homself daarop instel, wat sy geestelike rypwording waarlik sal bevorder. En as hy die kennis eenmaal aanvaar het, dan sal hy homself ook verheug in die besef en in die sekerheid om aan die oergeeste te behoort, wat Ek as skepsels buite My geskep het; wat as "kinders" na My toe moet terugkeer en as mens dus kort voor hulle voleinding staan. 

En die wil van die mens hoef maar net goed te wees, dan sal hy hom vanself na My toe rig. Want dan verlang die mens na sy God en Skepper, en die wil is dan reeds die korrekte beslissing, dit is die deurstaning van die wilsproef wat aan die oergees as mens op aarde gestel is.

Die bestaan op hierdie aarde is nie van `n lange duur nie, dit is egter ruim voldoende vir die mens om homself heeltemal te vergeestelik, want daardeur bereik hy `n toestand, wat hom die "kindskap" van God kan gee, dit wil sê, dat die oergees homself weer in die toestand verplaas van volmaaktheid wat hyself deur sy vrye wil tot die hoogste peil gebring het. En hy kan nou ook weer in My direkte nabyheid vertoef waar hy van die regstreekse deurstraling van My verseker is, ofskoon ook alle ander oergeeste steeds hoër kan styg, sodra hulle die ligryk mag betree. - Waarvoor die voorheen genoemde korrekte wilsbeslissing op aarde egter weer vereis word.

En oorsalig is elke wese wanneer hy tot die bewussyn kom welke eindelose lang weg die oergees afgelê het om tot die hoogste ligvolheid te kom, om onmeetlik salig te wees. Hy sal My lof en dank toesing en My prys tot in alle ewigheid. Hy sal My "kind" wees en bly wat My nooit meer sal verlaat nie - en sy skeppings en werke sal volgens My Wil wees tot sy eie geluksaligheid.

AMEN

Die siel is draer van alle skeppingswerke

B.D.2344 - 24 Mei 1942

Die sielesubstansies is as resultaat van hulle samestelling `n bomatige fyn gekonstrueerde produk, wat op die mens `n toweragtige indruk sou maak as hy dit kon sien. Want daar bestaan niks wat daar nie in te vinde is nie. Alles wat aanwesig is in die algehele skepping is in `n oneindige verkleining in die siel te vind, omdat die afsonderlike substansies elke skeppingswerk deurleef het en daardeur ook elke deurleefde vorm vashou. Hulle vergroot hulleself deur `n gestadige aaneensluiting, sodat die totaalbeeld steeds verander en homself vervolmaak.

Maar die bevattingsvermoë van die mens is nie toereikend om al hierdie skeppingswerke vir homself voor te stel nie, ofskoon hy oorweldigend deur die wysheid en die almag van die Skepper eenmaal die beeld sal aanskou wat hom die wonderlikste heerlikhede sal onthul. En die geringste en onopvallendste skeppingswerk berg weer in homself duisende van miniatuur skeppings waarin wederom alles is wat in die groot skeppingswerk van God verteenwoordig is.

En die menslike siel is draer van al hierdie skeppings, dit wil sê, hulle is saamgestel uit ontelbare substansies waarvan elkeen reeds haar bestemming in die skepping vervul het en waardeur hulle hulself mag aaneensluit vir die laaste groot opgawe: Om as menslike siel die eindelose lang weg oor die aarde te beëindig. Want daar is geen wonderwerk in die hele oneindige skepping, so bomatig pragtig saamgestel, as die menslike siel nie. En dit is `n bewys van haar volmaaktheid wanneer sy haarself asof in `n spieël kan aanskou en dan haar eie heerlikheid besef, dit wil sê, wanneer sy haarself in die stralendste lig sien in `n baie keer duisendvoudige vorm en gedaante. En die selfbeskouing sal haar onsegbaar salig maak, omdat die aanskou van die hele skeppingswerk, `n oorweldigende skoonheid vir haar beteken.

En nooit sal dit tot `n einde kom met haar beskouinge nie, want steeds weer vorm die beeld homself opnuut. Steeds weer kom nuwe skeppingswerke te voorskyn wat steeds weer toweragtiger op haar oorkom. Want die heerlikhede van God het geen einde nie, dus ook nie dit wat God se Liefde Sy skepsele wat volmaak is en sodoende in die "lig" staan, aanbied nie.

Hulle sal steeds en voortdurend Sy Liefde bemerk en daardeur ook voortdurend toenemende geluksaligheid ervaar.

Daar sal geen einde daaraan kom nie, geen begrensing van dit wat die geestelike oog mag aanskou nie. En daar sal ook niks onveranderd bly bestaan, wat vir die wese `n salige toestand beteken nie. Want sonder ophou word hierdie salige toestand verhoog, waarvoor voortdurende veranderinge nodig is van dit wat die geestelike oog van die siel aangebied word.

AMEN

Die arbeid aan die siel

B.D. 3661 - 19 Januarie 1946

Ondersoek uself, erken u swakhede en probeer om hulle te oorwin. Dit is die arbeid aan u siel; dat u probeer mens word wat in My ordening bly, volgens My Wil lewe en uself tot liefde vorm. Want elke swakheid, elke tekortkoming en ondeug het sy oorsaak in liefdeloosheid en eieliefde.

Sagmoedigheid, vredeliewendheid, ootmoed, geduld, barmhartigheid en regverdigheid is tekens van die naasteliefde. En wanneer u hierin tekort skiet is u nie met liefde vervul nie, en moet dan ywerig arbei aan uself. Maar daarvoor moet u self eers u swakhede en gebreke as sodanig erken, en daar is ernstige selfkritiek voor nodig, `n ernstig besinning op en regstel van u houding tot My en u medemens.

Vir My moet u as Vader respekteer, ook elke mens egter as broer en suster - omdat u almal "kinders" is van `n Vader. En My kinders moet mekaar liefhê, dan sal hulle ook My welgevalle ten deel val en Ek sal Self by My kinders kan vertoef. Elke ondeug hou My teë en dit is slegs tot u nadeel, want sonder My en My teenwoordigheid bly u swak en onvolmaak en kan u nie u doel op aarde bereik nie. 

U doel is volmaaktheid, verandering tot liefde, verandering van u wese tot die oertoestand wat u vrywillig opgegee het. Want slegs die oertoestand is geluksalig en solank u daarvan vervreem is, is gebrekkigheid, onwetendheid en kragteloosheid u lot op aarde, sowel as ook in die geestelike Ryk.

Ek wil u weer die geluksaligheid verskaf en vermaan u daarom voortdurend dat u dit nastreef. Dat u die omvormingsarbeid van u wese ernstig ter hand neem, dat u deur innerlike oordenking leer insien hoe weinig u denke en handeling met My Wil ooreenkom, wanneer u nog in die eieliefde volhard.

En daarom moet u uself beywer dat u hierdie gebrekkige toestand verander, dat u die liefde beoefen waar en wanneer u die geleentheid gebied word. Want slegs deur die liefde kan u salig word, slegs deur die liefde kan u u tekortkominge en ondeugde bemeester. En wanneer u die liefde nog nie in u voel nie, vorm u dan verstandelik tot regdenkende mense. Wees sagmoedig, vredeliewend, ootmoedig en geduldig en soek altyd om u medemens te help.

Want dan sal die gevoel van liefde in u ontwaak, dit sal u gelukkig maak en u aanspoor tot liefdadigheid. En dan dryf die verstand u nie meer nie, maar die hart, en dan gaan u tree vir tree omhoog. Daarom, slaan uself gade, keer u in uself en vra uself ernstig of u korrek dink en handel, en u hart sal u dan antwoord gee.

Ook Ek self sal u te hulp kom as u uself ernstig hierdie vrae stel. Ek sal u die krag laat toekom om uit te voer wat u ernstig wil, en die arbeid aan u siel sal dan ook gunstig vooruit gaan. U sal bevrediging vind deur u onder My Wil te stel en voortdurend en verseker omhoog gaan, omdat dit dan u wil is om volmaak te word.

AMEN

Die siel sal oes wat sy gesaai het

B.D. 7656 - 26 Julie 1960

U mag u nie aan die bedrieglike gedagtes oorgee dat u vir uself skatte kan versamel vir u aardse lewe nie, want u sal dit weer baie vinniger verloor as wat u dit verwerf het. Ek waarsku u daarteen om na aardse goedere te strewe en u hart daaraan te heg, want Ek bewys u steeds weer hoe verganklik alles is wat aan die wêreld behoort.

Hoeveel tyd en moeite het u bestee om die skatte van die wêreld te versamel; en hoe selde dink u daaraan dat u dit nie kan behou nie en dit weer sal moet teruggee. Dat dit ook op een of ander wyse van u afgeneem kan word, as dit volgens My Wil is.

U kyk maar net na wêreldse dinge wat tog verganklik is, maar die onverganklike sien u egter nie. U sorg maar net vir die liggaam sonder om aan u siel te dink. Daarom gebruik u u lewenskrag verkeerd, want u gebruik dit slegs vir u liggaamlike welsyn en u berei vir u siel sonder beswaar `n onsalige lot in die ewigheid. U gee u siel gedurende die aardse lewe nie wat slegs nodig is vir haar volmaaktheid nie, maar u laat u siel gebrek ly en bedeel die liggaam oormatig sonder om ooit nut daarvan te hê.

Maar u aardse lewe kan van die een tot die ander dag beëindig wees, dan kom u arm en leeg aan in die Ryk hierna en u moet dan groot ellende ly. U moet eers daaroor nadink dat u nie u eie lewe in die hande het nie, en dat die lewe op die aarde vir u ook van korte duur kan wees. Dat die dood elke dag kan kom sonder dat u dit kan afwend. 

U moet dus aan die "hierna" dink, maar u glo dat alles met u afgeloop is op die oomblik van u dood. U glo nie aan die voortlewing van u siel nie en dat die lewe na die dood dan gelyk sal wees aan u lewe op aarde, egter in ooreenstemming met u aardse lewenswandel en u besorgdheid oor die heil van u siel. En die ongeloof is ook die rede dat u elke dag gedagteloos laat verbygaan, dat u uself nie eenmaal afvra wat die doel en die sin van u aardse bestaan is nie. U is tevrede wanneer u uself aardse dinge verskaf waaraan u genoegdoening beleef, wanneer u u liggaam vertroetel en baie goedere versamel vir die toekoms. Maar u weet nie eens of u nog wel `n toekoms het nie.

Maar iedereen weet dat hy eendag moet sterwe, en die kennis moes u tog bewus gemaak het om u aardse lewe agtermekaar te kry. Dit gebeur egter nie, omdat die geloof u ontbreek; die geloof in `n God en Skepper, wat eenmaal verantwoording sal eis oor u aardse lewe. En omdat u nie glo nie, is u onverskillig, terwyl die uur van verantwoording kom - daarvan kan u almal verseker wees. U berou sal eens bitter wees wanneer u in die grootste armoede van gees verskyn in die Ryk hierna en dan tot die besef kom, wat u op aarde versuim het deur eie skuld. 

Want dit is `n onverdiende barmhartigheid dat u uself op aarde mag beliggaam, en om hierdie barmhartigheid nie te benut nie, sal u siel eens bitter berou, omdat u dit nooit meer goed kan maak wat u versuim het nie. Ofskoon u in die Ryk hierna ook nog wel geholpe sal word om uit die diepte omhoog te styg, maar onder veel moeiliker omstandighede as wat dit op aarde moontlik is of was.

U mag dus nie so gedagteloos verder lewe nie, want vir elke mens kom die uur waarin hy die aardse liggaam moet verlaat en die siel die geestelike Ryk moet binnetree. Die uur kan groot saligheid en vreugde bring, of ook groot ellende en duisternis, maar steeds soos die mens dit self gewil het.

Hy sal oes wat hy gesaai het. Hy sal binnekom in die Ryk van lig en saligheid, of die ryk van die duisternis sal hom opneem en nie vrylaat voordat die siel haar instelling verander het om met liefdevolle ondersteuning die weg na omhoog te gaan nie.

AMEN

Die onsterflikheid van die siel

B.D.1874 - 3 April 1941

Die leer van die onsterflikheid van die siel is vir baie mense onaanneembaar, omdat hulle die maatstaf aanlê van aardse verganklikheid, omdat niks op aarde bestendig en alles verbygaande is. Dit is die mening van die mense, dus glo hulle ook self om geen uitsondering op hierdie natuurwette te maak nie. Die aardse liggaam vergaan weliswaar en los skynbaar op, maar die mens begryp nie dat die skynbare vergaan slegs `n oorgangsmiddel is tot `n nuwe omvorming nie. By enige nadenke sal hy insien dat al die aardse een of ander doel moet dien, en hy sal vasstel dat selfs die onbeduidendste skeppings in `n sekere verbinding met mekaar staan en dus nie doelloos is nie.

Vergaan so 'n skeppingswerk, dan neem weer talryke ander skeppings die oorblyfsels van die eerste in homself op, en sodoende staan dit weer ten dienste van die nuwe skeppings waarin dit dan voortleef.

Die mens hoef maar net `n uiterlike verandering ernstig te beskou, dan moet hy toegee dat die innerlike lewe nie kan vergaan nie. En die innerlike lewe moet hy op sy minste ook in die mens veronderstel. Hy moet homself duidelik voor oë stel dat die siel van die mens, die gevoelslewe, nie maar willekeurig te beëindig is nie, omdat die gevoelslewe die eintlike sin is van elke beliggaming. Die uiterlike vorm is van geen enkele nut, wanneer die innerlike kern nie deur die mensdom erken word nie.

Die opbouing van `n menslike wese vereis steeds dieselfde bestanddele, naamlik liggaam, siel en gees. Die liggaam, die uiterlike omhulsel, voer die funksies uit wat deur die siel bepaal word. Dus is die liggaam maar net die orgaan waardeur die wil tot uitvoering gebring word. - Maar op die oomblik van die dood het die siel geen orgaan meer nodig wat haar so op aarde ten dienste hoef te staan nie, omdat sy haar blyplek verwissel het met `n gebied waarin niks uiterlik sigbaar gedoen hoef te word nie. Die liggaam het afgeval, omdat dit slegs die omhulsel was vir die aardse loopbaan, waarin die siel haarself moes vorm tot draer van die Goddelike gees.

En die gees, die derde bestanddeel van die lewende wese, sluimer wel in elke mens, maar begin eers dan te werk, wanneer die wil van die siel aan die gees meer aandag skenk as aan die liggaam. Wanneer die siel dus die aardse behoeftes nie so ernstig neem as die eise wat die gees haar stel nie, wat steeds `n agteruitgang van aardse belange inhou. Liggaam, siel en gees hoort wel tesame, maar kan uiteenlopende doelstellings nastreef. Die siel kan haar wil meer op die eise van die liggaam rig, maar kan ook hierdie eise naas haarself neerlê en haar wil slegs vir die gees in haarself nuttig maak. En juis hierdie wilsrigting sal haar lewe in die hiernamaals bepaal, deur die toestand waarin die siel vertoef na die aardse lewe, wat vir haar geluksaligheid of ook lyding kan beteken.

Sodoende is die aardse lewe - dus die funksie van die liggaam - maar net `n verbygaande stadium waarin die siel haarself bevind, want die siel is die dryfveer van alle aksies op aarde. Sy kan geensins as uitgedoof beskou word, wanneer die liggaam nie meer sy funksies kan uitvoer nie, sy het slegs die liggaam verlaat, omdat sy nou haar verblyf geneem het in `n gebied waarin sy geen uiterlike omhulsel meer nodig het nie. 

Om die siel dus as "uitgedoof" te beskou, sou `n totaal valse opvatting wees van haar wese, want die siel is iets wat nie kan vergaan nie. Sy kan deur die liggaamlike dood van die mens weliswaar nie meer die liggaam tot sy funksies aanspoor nie en sy kan ook deur gebrekkige rypheid in `n werklose toestand verval, veral, wanneer die mens te min aandag aan die gees geskenk het, nooit kan sy egter "nie meer wees nie"... Want die siel is iets geestelik wat onverganklik is, terwyl die liggaam uit aardse stof, uit materie bestaan, en daarom aan `n voortdurende verandering onderworpe is maar ten slotte ontbind word in sy bestanddele, sodra die siel die liggaam verlaat het. 

AMEN

Mikrokosmos

B.D.716 - 20 Desember 1938

Die wêreld op sigself het maar net die doel om die baie lewende wesens, wat draers is van geestelike potensialiteit, tot `n hoër ontwikkeling te bring. Dit kan slegs in `n sodanige omgewing plaasvind waar weerstande aanwesig is van allerlei aard. En hierdie weerstande het die wêreld voldoende ter beskikking, hetsy op hierdie aarde, of op die baie ander hemelliggame. Oral stamp die lewende wesens op onverwagte probleme, en om dit te oorwin, moet alle energie aangewend word.

En in elke lewende wese is sulke energie voorhande, deur die kragtoevoer wat elke lewende wese verkry, om ten minste te kan bestaan. Maar die verdere ontwikkeling hang nou af, van in hoeverre die lewende wese die innerlike krag gaan gebruik, dit wil sê, hoe vinniger die opdrag vervul is wat die wese opgelê is, hoe vinniger word die geestelike intelligensie van haar omhullende vorm bevry en kan die volgende stadium van ontwikkeling begin.

Nou is die vraag natuurlik te wagte, in welke vorm is vir die lewende wese die vinnigste ontwikkeling moontlik? - Maar hierdie vraag kan slegs hiermee beantwoord word, dat die deurloop van elke vorm onvermydelik is, dat alleen dan `n grens gestel is, wanneer die aaneensluiting van tallose sielspartikeltjies weer `n geheel oplewer; wanneer alle sielesubstansies dus aanwesig is om die laaste beliggaming, die vorm van die mens, te besiel.

Die diepste emosie en die teerste gevoelens in die mens het sy grond in die op alle nuanse afgestemde siel, wat wederom saamgestel is uit die allerfynste sielspartikeltjies wat vir die opbou van die geheel van belang is. Want hulle waarborg die nou gevormde siel, (die mens) die allerfynste gevoelens en waarnemingsvermoë vir die kleinste skeppingswondere van die Goddelike liefde.

Waar hierdie fynste bestanddele nie aanwesig sou wees nie, daar sou die mens volledig die begrip vir reeds aanwesige en nog te ontstane wonderwerke ontbreek. Hy sou eenvoudig nie kan sien wat nie reeds lewend in hom is nie. Hy moet dus ook alles wat in die skepping aanwesig is tot in die nietigste bestanddele in homself hê, dit wil sê, elke substansie moet in sy siel aanwesig wees, anders sou hy dit nie buite homself kan waarneem nie.

En hierdie onderrig laat weereens die vraag oop, van welke aard die bestanddele van die klein lewende wesens nou wel is. Dit is maklik uit te lê, deurdat dit weer alle substansies van nog kleinere wesentjies in hulleself dra. Wat dienooreenkomstig slegs instinkmatig dit bespeur wat in die ontwikkeling reeds verder voortgeskry het, ewenwel dit wat as substansie al in hierdie "klein" lewende wesens aanwesig is, weer beheers.

En die kennis van so `n belangrike skeppingsleer is vir die mens van groot voordeel, want hy leer daardeur eers die wese van die mens in sy veelvormigheid ken. Hy kan deur die feit al insien dat die mens die "kroon is" van die Goddelike skepping, dat hy innerlik, dit wil sê, “sy siel” so bomatig fyn saamgestel is, dat so `n "kunswerk" onmoontlik slegs vir die duur van `n aardse lewe deur `n wyse Skepper geskape kon gewees het. Want alles wat hy in die natuur beskou, hetsy in die minerale-, plante- of diereryk, is in atome in homself aanwesig. 

Die mens het dus die algehele skeppingswerk in die allerfynste verkleining in homself. Hy moet dus in homself ook die weerstande oorwin wat van buiteaf deur die wêreld op hom neerkom; wat so opgeneem moet word: Naamlik dat tallose gevare van buite, die mens tot groter weerstandskrag sal aanspoor. Dat die geestelike atmosfeer egter netso deur voortdurende weerstande van die in onafgebroke stryd verkerende afsonderlike sielesubstansies in beweging gehou word; want slegs so kan die siel haarself versterk en vir hoër doeleindes toeganklik gemaak word. Soos wat ook elke lewende wese, ook die kleinste, `n bepaalde werksaamheid het om te verrig, so geld dit ook vir die mens as draer van al hierdie bestanddele. En hierdie opdrag bestaan in die vergeesteliking van die sielesubstansies wat nog `n groot weerstand het tot die eintlike opgawe, wat veel liewer dieselfde wil doen as wat hulle voorheen in `n vroeëre vorm gedoen het.

Juis daarom moet die mens teen soveel swakhede, gebreke en ondeugde stry, omdat die neiginge van die substansies wat in die siel gekluister is, steeds weer tot deurbraak kom en die vlees, die aardse omhulsel, tot toegewing sou verlei, waarteen in die aardse lewe uiterste weerstand gebied moet word.

Slegs so is te begryp welke buitengewone verantwoording die mens dra in die aardse lewe, hoe daar blywend geworstel moet word om ten slotte vergeestelik as oorwinnaar oor alle gevare te kan triomfeer en elke verleiding te kan weerstaan. - Want, hoe dikwels is "die gees gewillig, maar die vlees te swak".

AMEN

Liggaam - Siel – Gees

B.D.4757 - 9 Oktober 1949

Dit is onbegryplik vir die mense in welke verhouding liggaam, siel en gees tot mekaar staan, en daarom is ook die uiting van die gees vir hulle moeilik te verklaar. Die gees staan in teenstelling tot die liggaam terwyl die siel tussen beide staan, en dus as`t ware tussen die liggaam of die gees moet kies maar haarself nooit op beide kan rig nie. 

Die siel is by die beliggaming as mens, die liggaam heeltemal toegewy. Sy beywer haarself om dus alle wense van die liggaam te vervul, dit wil sê, die denke, gevoel en wil van die siel is op die liggaam gerig wat self nog uit materie bestaan en waarmee sy haarself probeer verenig. En daarom sal die mens slegs verlange hê na materiële goedere, omdat dit behoort tot wat die liggaam behaag.

Die gees kom dus heeltemal nie tot sy reg nie, want die siel luister nie na wat die gees van haar verlang nie. Hy kan homself nie laat geld nie, omdat die liggaam nog voorrang geniet en heeltemal beslag lê op die siel, dus haar gesindheid en strewe beheers.

Maar die siel kan ook die waardeloosheid van aardse dinge erken en sal liggaamlike begeertes as onbeduidend beskou. En sy kan van die lewe meer verlang as slegs aardse goedere, dan kom die gees tot sy reg. Dan openbaar die gees homself aan die siel en word deur haar aangehoor.

Dan begin die siel `n ander rigting inslaan en verlang nou niks meer vir die liggaam nie, maar streef geestelike goedere na. Sy laat haarself onderrig, dit wil sê, sy neem sonder teenspraak aan wat die gees vir haar te sê het. Ja, sy voel haarself gelukkig en gee steeds minder ag op die liggaam, of sy soek om die liggaam meer gewillig te maak vir wat die gees van die siel verlang, naamlik om die aardse materie op te gee en te verwissel vir geestelike goedere.

Dan het die gees geseëvier oor die liggaam, want beide, gees en liggaam probeer om die siel vir homself te wen. En as die gees slaag om die begeertes van die liggaam te verdring, dan is hy die oorwinnaar.

Maar wat is onder "gees" te verstaan? - Gees is die Goddelike in die mens, wat die mens as Goddelike skepsel kenmerk. Gees is die band wat die mens verbind met die Vadergees van die Ewigheid; hy is die bewussyn in die mens wat met die Vadergees vir ewig verbonde is. Want sodra hy in aksie kom, besef die mens eers dat hy `n skepsel van God is, voorheen was hy homself maar net as lewende wese bewus van dit wat die lewe alles wil opneem wat dit te bied het.

Besef die mens egter wie hy is, dan beteken die wêreld niks meer vir hom nie, dan soek hy goedere van hoër waarde en dan is sy gedagtes tot die geestelike Ryk gewend. Dan soek hy om in verbinding te kom met Hom wat hom die Lewe gee, dan is sy denke reg en sy wil en handeling ook ooreenkomstig die Goddelike Wil.

En dan werk die Gees uit God in die mens, waaraan die siel homself dan oorgee om gelei en onderrig te word, sodat liggaam, siel en gees een kan word en die verbinding met God weer herstel. Want die gees streef onophoudelik na die Vadergees, met wie hy verbonde is en bly tot in alle ewigheid.

AMEN 

Die siel en die geestesvonk in die mens

B.D.1618 - 18 September 1940

Die siel van die mens bestaan uit die aaneensluiting van tallose sielesubstansies, dit wil sê, die versamelpunte van geestelike krag as vate wat die geestelike uit God opneem. Elkeen van hierdie tallose substansies was tevore êrens in iets anders beliggaam, dit wil sê, omhul met `n vorm wat ten doel gehad het om die geestelike te ontwikkel en die moontlikheid te gee tot `n latere aaneensluiting met dieselfde substansies: Die siel van die mens het dus in haar opgeloste sielspartikeltjies deur alle skeppingswerke gegaan en het dus as`t ware ryp geword vir haar allerlaaste beliggaming op hierdie aarde, en sy neem ook steeds dieselfde vorm aan as die uiterlike omhulsel wat haar omsluit.

Dit sou diegene wat met geestelike oë kon sien `n geweldige bekoorlike en menigvuldige beeld bied wanneer hy die siel van die mens in haar samestelling kon sien. Want dié skeppingswerk van God is weliswaar nie sigbaar nie, maar onbeskryflik, sowel in sy opbouing, as ook in sy doelmatigheid. Desondanks sou die beskrywing van die gedaante van die siel die denke van die mens slegs verwar, want hy begryp nie welke tallose wonderwerke die menslike liggaam in homself berg nie.

Dit is die algehele skepping in miniatuur wat onder die siel van die mens te verstaan is, want die siel is die binneste van die mens en omvat die algehele skepping. Sy is bestem om in die aardse lewe volmaak te word om in die lofprysing tot God, die geluksaligheid van die Hemel te geniet, want die siel berg ook die Goddelike Gees in haarself. Die geestelike is weliswaar die oersubstansie van die siel in al haar ontwikkelingsfases, maar die Goddelike geestesvonk lê God Self in die as menslike geïnkarneerde siel. Hy blaas die mens Sy asem in, Hy lê in die mens die Goddelike, Hy gee die siel die opdrag om te kies vir die Goddelike of die menslike, gedurende haar laaste bestaan op aarde.

Is die siel nou, die geestelike uit God wat haarself eertyds teen Hom gewend het, gewillig om haarself te verenig met die Goddelike gees, dan begin die verheerliking van wat eens van God vervreemd was en dit word weer "lig" in die menslike siel. Sy verenig haarself met die Goddelike Gees, wanneer sy al die menslike begeertes wat tot beproewing van die wil as verleiding van die liggaam aankleef, standvastig oorwin het. Wanneer sy teen alles ingaan wat die liggaam as sodanig van haar eis en haarself vrywillig onderwerp, aan wat die Goddelike Gees van haar verlang. Want dan gee die siel vir goed haar voorgaande weerstand op en sy beslis vir God. Sy stel haarself nie meer bewustelik op teen die Goddelike nie en neem die liefdesuitstraling, die krag uit God aan om die geestelike in haarself te vergroot, om die aaneensluiting van die geestelike in haarself met die geestelike buite haarself te veroorsaak - en sy streef sodoende bewustelik na die toenadering tot God.

Is die liggaamlike begeertes egter oorheersend, dan sluimer die Goddelike geestesvonk in die diepste omhulling in die mens en kan geen "lig" uitstraal nie. Die siel bly in diepe geestelike duisternis en leef haar aardse lewe sonder enige resultaat, want die gees in haar is veroordeel tot `n werklose toestand. En dan is die aardse lewe geen weg tot hoëre ontwikkeling vir haar nie, maar `n tyd van stilstand, of selfs teruggang. Dan het die Goddelike geestesvonk onopgemerk gebly en kan homself nie uiter nie, waardeur die krag van die Goddelike Liefde die wese nie kon toestroom nie en dus ook nimmermeer die vereniging met die Vadergees van die Ewigheid kan plaasvind nie.

En die liglose toestand wat die siel op aarde self gekies het, neem sy saam hierna in die ewigheid in. Sy oordink daar in eindelose kwelling van berou die onbenutte tyd op aarde en moet nou `n veel swaarder stryd voer, om haar toestand na `n ligvoller toestand te verander.

AMEN

Die stem van die gewete

B.D.7698 - 13 Augustus 1960

U moet tot volmaaktheid gelei word en daartoe het u My ondersteuning nodig. Want u het eens alle krag weggegee en het swak, liglose skepsels geword wat so lank in die diepte moes bly, totdat My liefde u opgeneem het en uit die diepte omhoog gehelp het. Nou is u wel al in `n bepaalde graad van rypheid, maar dit is nie voldoende om u weg opwaarts, wat u nog moet aflê tydens u aardse lewe, te waarborg nie. 

Daarvoor het u My Krag en My leiding nodig. En as u nou self bewus is van u swakheid, as u opsien na hulp, dan staan Ek reeds aan u sy en wag slegs totdat u vir My om hulp vra. Maar hierdie bede moet u in u vrye wil tot My rig, omdat van My kant uit geen enkele dwang op u wil uitgeoefen sal word nie. 

Maar Ek is te alle tye bereid om u die gevraagde hulp te gee, soos Ek u ook altyd van krag sal voorsien as u dit maar begeer. Juis sodat in u die verlange daarna opgewek word, laat Ek u soms u swakheid en duisternis besonder sterk voel. Maar dit is slegs `n teken van My liefde vir u, omdat Ek u daardeur vir My Wil wen en u wil beweeg dat u My vrywillig om hulp vra.

Daarom moet u ten eerste in My glo. En ook word u kennis oor `n God en Skepper bygebring wat u slegs hoef aan te neem en daaroor na te dink, wat u dan vanuit `n goeie wil ook tot geloof in staat stel. U kan verseker wees dat Ek u `n vaste geloof verskaf as u slegs die goeie wil het om korrek te dink en te handel, as u slegs aan die innerlike stem gehoor gee wat u die goeie weg sal wys. 

My stem klink in elke mens soos die stem van die gewete, maar dit kan na geluister of ook nie na geluister word nie - dit hang slegs af van die wil van die mens. Dus sal die stem van die gewete die mens ook kennis gee oor wat reg en wat verkeerd is; hy word deur die stem van die gewete onderrig oor die grondwet, oor die liefde, want as mens weet hy presies wat hom vreugde en welbehae of wat hom lyding en ellende veroorsaak. Daarom kan hy ook teenoor sy medemens so handel soos dit homself tot welsyn dien en hy kan hom teen skade aan sy liggaam behoed.

Dus kan die liefde ook in hom ontwaak, waardeur die lig van insig hom dan sal verlig. Elke mens kan tot die korrekte denke en handeling kom, want vanuit My is in hom die fyn gevoel gelê wat deur die stem van die gewete tot uitdrukking kom. En sodra hy hierdie stem in ag neem, kan hy sy wese, wat in die begin van sy beliggaming as mens, nog baie selfsugtig is, verander om sy naaste lief te hê. En dan is die sekerheid ook gegee vir `n sterk en lewende geloof in My, sy God en Skepper.

En dan sal hy ook spoedig in My sy Vader erken wat hom liefhet, en na Hom toe wil trek. Hy sal hierdie verbinding in vrye wil nastrewe en Ek sal hom kan lei na volmaaktheid, omdat Ek elke mens die hulp skenk. Ek laat geen mens in swakheid en onwetendheid nie, Ek is en bly sy Leier gedurende die hele aardse lewe, solank hy homself nie teen My verset nie, solank sy wil homself deur die stem van die gewete laat beïnvloed. Dit sal steeds geskied wanneer die siel gewillig is om die doel van die aardse lewe te bereik. Want dan kan die mens verseker daarvan wees dat alles van My kant af gedoen word om hom tot volmaaktheid te bring, dat hy nooit aan homself oorgelaat is nie en ook sy bestemming sal bereik.

AMEN 

Die vrye wil

B.D.7837 - 28 Februarie 1961

Slegs u wil is deurslaggewend of u die volmaaktheid op hierdie aarde gaan bereik. Dit gaan in die aardse lewe oor die vrye wilsbeslissing, - nie met betrekking tot aardse vrae of u houding tot aardse planne nie, maar dit gaan slegs om u siel wat korrek moet beslis welke Heer sy bo haarself verkies.

En tot hierdie beslissing mag die mens deur geen enkele kant gedwing word nie, want nooit kan `n vrye wil ontken word nie, ofskoon dit steeds van die kant van die mense gepoog word. Slegs die innerlike denke van die mens is deurslaggewend, en dit staan onder geen dwang nie. Daarom kan steeds maar net op die mens ingewerk word deur denkbeelde, gesprekke en gebeurtenisse van menigvuldige aard wat nou sy wil moet beïnvloed, en dit word geprobeer vanuit die Goddelike asook die godsvyandige kant, maar steeds beslis die mens self aan welke invloed hy wil toegee, want die wil van die mens is vry.

En daarom moet hy hom ook self verantwoord welke rigting hy sy wil laat opgaan, want ten behoewe van hierdie wilsbeproewing het die mens sy bestaan op aarde gekry, omdat die siel eenmaal die gevolge van haar wilsbeslissing moet dra.

Die mens kan in alle lewensomstandighede sy wil na God toe wend, maar hy kan homself netso aan die teenstander van God onderwerp. Nooit kan hy egter sy medemens, `n wêreldlike mag, God self, of Sy teenstander verantwoordelik hou vir sy wilsbeslissing nie. Dit is die saak van sy algehele vrye wil, welke rigting sy gedagtes opgaan, en of hy homself tot God of tot Sy teenstander wend.

Maar steeds is sy lot so deur God opgelê dat hy God maklik kan vind, as hy Hom maar geen innerlike weerstand bied nie, wat dus deur sy vrye wil bepaal word. Die mense is egter geneig om `n vrye wil te betwis, omdat hulle nie altyd kan realiseer wat hulle wil nie, maar dit gaan nie oor wat hulle doen nie, maar oor wat hulle wil. Want tot die doen kan hulle deur die inwerking van geestelike kragte gehinder word, maar nooit egter tot die wil self nie. 

En daarom moet die mens teenoor homself kritiek uitoefen vir welke rigting sy wil homself uitspreek, want hy weet dat dit in die aardse lewe van hom gevra sal word om homself tot God te keer. Want God laat hom altyd weer sulke aanwysinge toekom, sodat hy nie heeltemal sonder kennis deur die aardse lewe gaan nie. Omdat hy egter ook deur die teenstander van God beïnvloed word, sal dit nie uitbly dat hy moet nadink nie, en hy sodoende al tot `n beslissing gedwing word.

Dit is dus die stryd tussen lig en duisternis wat die mens self sal moet beslis, wat ewenwel sonder die vrye wil van die mens nie denkbaar sou gewees het nie. Want anders sou die stryd slegs tussen die positiewe en die negatiewe kragte gevoer word, waaruit dan `n krag as oorwinnaar tevoorskyn sou kom. Maar so is die stryd tussen "lig en duisternis”, nie te verstaan nie, want dit gaan oor die siel van die mens en sy beslis oor haarself in vrye wil.

Daarom is die aardse lewe vir die mens `n ononderbroke aaneenskakeling van gebeurtenisse, van ervaringe en indrukke wat hom tot nadenke aanspoor en hom ook in die goeie rigting kan laat dink.

Maar omdat ook aan God se teenstander die reg gegee is om vir die siel te veg, word haar gedagtes ook negatief beïnvloed en moet sy `n beslissing neem. En die sterkte van weerstand teen God is beslissend vir die lot van die siel na haar liggaamlike dood, `n lot wat bomatig salig, maar ook `n buitengewone kwelling kan wees.

Maar hoe sy wil homself ookal rig, die liefde van God gee nooit `n siel op nie. En bereik sy haar bestemming nie in die aardse lewe nie, dan vertraag sy wel haar verlossing `n eindelose lang tyd - maar eenmaal sal haar wil reg beslis. Want die liefde van God is `n krag waarteen die siel haarself nie vir ewig kan verset nie.

AMEN

Aardse opdrag - wilsbeslissing

B.D.5557 - 12 Desember 1952

U moes `n inspannende weg aflê, voordat u sover gekom het om die laaste toets van u wil te kan aflê. U siel, eens opgelos in tallose sielspartikeltjies, wat in `n gekluisterde toestand `n rypingsproses moes deurmaak, is weer tot `n geheel saamgevoeg. U het weer die ‘ek-bewussyn’ teruggekry en u staan nou as individu voor die beslissing om vir u die Heer te kies, die een aan wie u wil behoort.

Hierdie beslissing is die sin en die doel van u aardse bestaan en moet in vrye wil geneem word, `n ander een kan hierdie beslissing nie vir u neem nie. Dit moet deur uself onvermydelik aan die einde van u lewe geneem word, omdat u lot in die ewigheid afhang van hierdie beslissing.

Baie belangrik en swaarwegend is daarom u ingesteldheid ten opsigte van u aardse lewensopdrag, dit kan vir u lig en saligheid, maar ewegoed ook dood en verderf bring. Slegs u beslis dit deur u wil, want die geloof daaraan kan nie aan u deur dwang opgedwing word nie. Juis daarom is dit baie selde onder die mense te vind! Juis daarom bereik die mense maar selde hulle doel deur die korrekte Heer te kies.

Die ongeloof kom egter oral tot uiting en steeds meer vergeet die mense hulle lewensopdrag. Elke gedagte behels slegs die wêreld, wat hulle na `n kort tydjie moet verlaat! Hulle belangstelling gaan uit na wat verby is. Die herinnering aan hulle lydingsweg deur die materie is van hulle weggeneem! Want hulle moet in vrye wil hulle beslissing neem en mag nie uit vrees vir die regte Heer beslis nie.

En nou is die gevaar dat hulle beslissing tot hulle nadeel sal strek; dat hulle al hulle sinne na die materie sal rig en daardeur die "Heer van hierdie wêreld" sal kies, wat hulle nou weer ten offer val. Aan hom het hulle dit dan ook te danke dat hulle opnuut gekluister sal word in die harde materie! Omdat hulle verkeerd beslis het.

Hulle moes hulle oë hemelwaarts gerig het! Hulle moes opwaarts gestrewe het en die wêreld die rug toegekeer het! Dan was die korrekte beslissing geneem. Dan was die weg deur die hele skepping `n sukses gewees! Dan het die aardse lewe aan die wese sy bekroning gebring en die siel het die korrekte Heer gevind en Hom tegemoet gegaan.

Dan het die mens die wilsproef op aarde deurstaan, hy kan dan die swaar aardse liggaam aflê en ryklik as gees die ewigheid ingaan. Dan was die lang aardse weg van voorheen nie vergeefs gewees nie. Die wese het teruggekeer vanwaar hy uitgegaan het, het die Vader herken en homself aan Hom oorgegee vir ewig. AMEN

Wil en daad - verantwoording

B.D.2489 - 1 Oktober 1942

Die wil bring die daad voort en is dus die beslissende, ofskoon die daad eers die bevestiging is van die wil. Sonder die wil sal die daad nie tot uitvoering gebring word nie. Maar die wil moet ook sonder die daad al voor God verantwoord word, omdat dit die gesindheid openbaar van die mens, sy drang na die goeie of na die bose.

Om die wil te kan laat verwesenlik, moet die mens die toestromende lewenskrag vir homself benut, dan kan hy goeie, maar ook slegte dade volbring. Maar steeds sal hy daardie krag gebruik wat God self hom gegee het. 

Begaan hy nou `n slegte daad, dan volbring hy dit met behulp van Goddelike krag en doen dus iets, waarvoor hy homself eendag voor God moet verantwoord. Hy het dan sy wil gebruik, om met die krag uit God, die krag van God se teenstander te vergroot, want elke slegte daad is in sigself `n oorgawe aan die bose mag en daarom ook `n vermeerdering van die mag. Die wil van die mens het homself dan van God afgewend en wend homself tot die bose mag deur elke daad wat teen God gerig is, en sodoende die bewys is van `n slegte gesindheid.

As die wil van die mens goed is en God toegewyd, dan sal hy die toestromende lewenskrag aan hom steeds gebruik vir dade wat vir die medemens tot nut is. En hy sal homself in dienende naasteliefde oefen, omdat hy dan sonder ophou werksaam is, dit wil sê, sy wil tot daad laat word. En as sy dade uit die liefde gebore is, dit wil sê, waar die liefde die wil van die mens aanspoor, dan is die wil van die mens na God toe gewend.

Dan het die wil uit eie beweging vir God beslis en elke daad wat uit hierdie wil voortkom is vir God geregverdig, want God beoordeel hierdie daad ooreenkomstig ons liefdesbereidheid.

AMEN

Die goeie en die bose - Die Wet van die ewigheid

B.D. 3901 - 11 Oktober 1946

Ook die bose is deur My toegelaat, maar nooit volgens My Wil nie, want die bose is teenstrydig aan My wet van die ewigheid en is `n onware rigting van die wil wat van My af en na iets heeltemal goddeloos toe streef. Dus `n toestand, heeltemal teenoorgesteld aan die oertoestand van die wat deur My geskape is. Maar vir My geskapenes moet `n strewe na die goeie, sowel as na die bose moontlik wees, dus moet goed en kwaad bestaan, as die wese uit vrye wil volmaak wil bly of volmaak wil word. 

Alles wat teenstrydig is aan My wet van die ewigheid is boos - en alles wat in My ewige ordening bly is goed. Dat die wese egter sy begeerte na beide kante in homself bespeur of kan ontwikkel is volgens My Wil, en dat hy elke verlange in sy hart kan waarneem, is ook My werk. My liefde en wysheid lê dit ten grondslag dat Ek die wese so geskape het, want Ek wil hom tot ewige saligheid voer wat egter as voorwaarde `n strewe na die goeie het, en wat `n vrye wil vereis. 

Om krag te kan ontplooi, moet ook weerstand aanwesig wees, om goed te kan wees moet die mens dus ook die moontlikheid hê om sleg te kan wees en ook om goed te kan word of te bly, uit eie beweging. Want anders sou sy volmaaktheid suiwer `n werk wees van My liefde waaraan die hoogste graad van volmaaktheid sou ontbreek, omdat die vrye wil noodsaaklik is en vooraf beproef moet word. Die bose kan dus nooit goed genoem en as van My uitgaande voorgestel word nie, ofskoon Ek ook die bose ruimte gee, omdat Ek dit toegelaat het.

Kwaad dink, kwaad spreek en kwaad handel staan buite My Goddelike ordening. Sou Ek egter deur die krag van My Wil verhinder dat die mens kwaad kon dink, spreek en handel, dan sou hy geen selfstandige en selfwillende skepsel wees nie, maar slegs `n produk van My Wilskrag, wat nooit aanspraak kon maak op volmaaktheid nie. Ek wil My volmaakte skepsels egter vorm wat Ek met My liefdeskrag kan deurstraal, dus bomatig salig maak. Maar daartoe moet hulle die beproewing van hulle wil deurstaan om uit eie beweging, met `n heeltemal vrye wil, na die hoogste graad van volmaaktheid te strewe. Maar dit gee ook die moontlikheid om te kan wegsink in `n toestand van onvolmaaktheid, die grootste verwydering van My.

My Wil is goed en bly goed tot in alle ewigheid, en wat homself vrywillig aan My Wil onderwerp, sal goed wees en ook bly. Wat egter teen My Wil in handel wend homself tot die bose, en Ek verhinder dit nie. Maar hy beroof homself van sy volmaaktheid en deurstaan nie die beproewing van die wil nie; hy moet, wanneer hy weggesink het, ook in die diepste diepte weer omhoog strewe in sy vrye wil. Maar daarvoor het hy `n eindelose lang tyd nodig om weer die graad van volmaaktheid te bereik wat nodig is vir My nabyheid.Daarom moet die wil speelruimte hê en dit moet teen die Goddelike ordening kan ingaan, wat Ek egter nimmer goed kan noem nie en wat ook nooit My Wil is nie. En daarom sal goed en kwaad vir solank bly bestaan, tot al die geestelike verlos is, dit wil sê, tot almal wat uit My voortgebring is die wilstoets afgelê het om uit vrye wil na die goeie en Goddelike te strewe. Tot hulle in vrye wil die weg na My gevind het, en as hoogs volmaakte wesens nou alle vreugde van die ewige saligheid kan geniet.

AMEN

Versoening van die skuld deur Jesus die Christus

B.D.6513 - 30 Maart 1956

Om die boosheid van die mensdom op My te neem, was onberekenbaar swaar. Daar was geen enkele slegte daad wat nie sy uitwerking op die mens gehad het nie, en u sou onmeetlik moes ly as u alle sonde wat u belas, self sou wou goed maak. Net die sonde van die allereerste opstand teen God was al so groot, dat u dit nooit kon betaal nie, nóg in u gekluisterde toestand, nóg in u toestand as mens. Daarom het Ek al u skuld op My geneem - die uitwerking van die bose daad het Ek opgevang - alles het Ek op My menslike liggaam gelaai en dit het nou u skuld deur `n bomatige smartlike lyding en sterfte aan die kruis versoen. 

My Liefde het My beweeg om u te help en al die ligvolle geestelike, alle geskape oergeeste wat My trou gebly het, was vervul met dieselfde liefde tot u. Die liefde laat egter niks verlore gaan nie, die liefde laat niks in die duisternis, nood of kwelling nie. Die liefde Self bied Haar aan tot redding, tot delging van die groot skuld. In `n Wese vol van lig en liefde het die Liefde Self na die aarde gedaal, immers, dit wat op aarde sou gaan geskied, moes in `n menslike vorm gebeur. Ek Self moes My in die vlees beliggaam en neem daartoe My verblyf in die mens Jesus, Wie ewenwel so rein en sonder sonde was, dat Ek My in Hom kon manifesteer.

En hierdie mens Jesus het u van u skuld gereinig, hierdie mens Jesus het die ontsaglike sondelas van die mensdom op Sy skouers geneem en het na die kruis gegaan daarmee. En soos die onmenslike lyding weer aan u steeds geskilder sou word, sou u dit nooit in sy gehele diepte kan begryp nie, want die gebrekkigheid van u wese verhinder u dit. Sy pyne was onvergelyklik swaar en Hy het dit lankal vooraf geweet; want Hy was vervul van My Gees deur Wie Ek Self My verblyf in Hom geneem het. En daarom was daar ook niks vir Hom verborge nie en het Hy alles oor Sy sending en ook oor Sy kruisdood geweet. 

Sy siel het gesidder en gebeef omdat Hy mens was. Sy Goddelikheid wat Hy deur die liefde bereik het, het Hom wel 'krag’ gegee, maar dit het nie die maat van die lyding verklein nie. Dit was die kruisweg van `n mens wat vir Sy medemens wou ly om hulle te help, want hierdie Mens het die onmeetlike lyding van hulle geken wat in die diepte deur My teenstander vasgehou was. Jesus het geweet dat daar `n offer gebring moes word om die siele van die teenstander vry te koop. Hy het geweet dat die groot sondeskuld gedelg moes word om aan die regverdigheid van die Vader te voldoen, wat geen, met skuld belaaide, kind in die Vaderhuis kon opneem nie. Hy wou My kinders vir My terugbring. Hy wou die prys betaal om die siele vry te koop.

En omdat die skuld reusagtig groot was, moes die offer ook ongewoon groot wees. Deurdat die mens Jesus dit geweet het, het Hy die oorgrote lyding op Hom geneem, daarom het Hy Hom nie verset teen dit wat geen mens buiten Hom, sou kon verdra nie. Bewustelik het Hy die weg na die "kruis” gegaan en het ongelooflike pyne gely, wat ten slotte geëindig het met die smartlikste dood aan die kruis. 

Om u mense die grootte van dié werk van barmhartigheid te laat besef, is nie moontlik nie, maar u moet u steeds weer voor oë hou dat Hy heeltemal sonder skuld was en vir u, wat sonder Sy werk van verlossing nooit meer uit die diepte na die Vader kon terugkeer nie, gely het. Ek Self was in die mens Jesus, wat Hom met liefde vervul het waarsonder Hy nimmer die werk kon volbring het nie. Maar in die swaarste ure van Sy lydingsweg moes Ek My stil in Hom skuilhou, omdat `n Mens moes ly en sterwe, want die Godheid in Hom kon nie ly nie. Volgens Goddelike regverdigheid kon die Godheid egter die skuld ook nie sonder versoening doen nie.  

Die allergrootste werk van barmhartigheid wat vir u mense nog onbegryplik is, sal u eens later in sy hele diepte kan bevat. Die mens Jesus het Homself deur Sy menswees in u sfeer bevind en daarom het Sy siel wat uit die Hoogte, uit die Ryk van die lig, neergedaal het, so verskriklik gely, want Hy het die diepste duisternis aanskou en was daardeur beklem deur die kragte van die hel. Daarom het die mens Jesus nie slegs liggaamlik gely nie, maar ook moes Sy siel die ergste kwelling verdra wat Sy lyding nog eens duisendvoudig vergroot het. Maar Hy het vir u mense verlossing gebring van sonde en dood.

AMEN

Die oorwinning van die materie

B.D. 5594 - 3 Februarie 1953

Uself moet daarvan bewus word dat alles verganklik is en dat u self netso `n verganklike liggaam het. Dat u alles sal moet agterlaat wanneer die uur van skeiding van die aarde gekom het, dat slegs u siel dan sal bly bestaan. Maar wel in dieselfde gesteldheid wat u haarself op aarde gegee het. U moet self bewus word dat sy dieselfde houding, wat u as mens tot die wêreld gehad het, saamneem na die ryk in die hiernamaals. Dat sy in die ryk dus net so sal hang aan die materie of dit verag soos wat sy dit op die aarde gedoen het. Dat `n bomatige leedvolle toestand egter dan haar lot sal wees wanneer slegs die materie haar verlange en begeerte was, wat sy nou moet agterlaat en arm en ellendig die ryk hierna ingaan. Daarenteen, hoe heeltemal vry en geluksalig sal sy nie wees as geen aardse dinge haar belas het nie, wanneer haar strewe en begeertes op aarde reeds geestelik gerig was.

Mense, bedink tog dat die wêreld u slegs skyngoedere kan besorg wat nie blywend is nie. Dat u uself egter tot slaaf daarvan maak wanneer u dit nie oorwin en as skyngoedere erken nie. Die hebsug na aardse goedere is die grootste gevaar vir die menslike siel, en die hebsug is sterk by die mense op hierdie aarde en groei steeds meer, hoe nader dit aan die einde kom. Die mense is heeltemal verblind in hulle gees en hulle denke is verward. Hulle ywer en werk slegs vir wêreldse goedere, maar slaan geen ag op hulle siele, wat hulle gebrek laat ly en tog bly alleen sy bestaan wanneer al die ander verdwyn en vergaan het. En tog word die mense onophoudelik gewys hoe nutteloos hulle doen en late is, welke lot hulle siel verwag na die dood. Hulle word weliswaar daarop gewys en word egter slegs gewaarsku en vermaan, maar word egter nie gedwing tot verandering van hulle vrye wil en eie gedagtes nie. Maar die vermaninge en waarskuwinge slaan hulle in die wind en bly ook onbeweeglik deur die voorspellinge van die naderende einde, omdat hulle dit nie glo nie.

En daarom uiter God Hom somtyds baie duidelik, deur van die mense weg te neem wat hulle vrywillig nie wil kwyt raak nie. Dit is `n Goddelike openbaring wat maar deur weiniges as sodanig erken word. Dit is `n openbaring wat die mense duidelik genoeg die werk van God te siene gee; omdat hulle nie daarteen kan opstaan en nie in staat is om hulleself daarteen te verweer nie. Hulle moet hulle volledige onmag toegee en kon dus ook insien dat `n hoëre Mag werksaam is, volgens Haar wil. En tog wil hulle hierdie Mag nie aanvaar nie, ja eerder ontken hulle nog die Mag en dit kan hulle nie belet word nie, omdat hulle in die besit is van `n vrye wil.

God spreek oral en Sy stem kan deur iedere en `n elk gehoor word, maar tog bly die meeste onbeweeglik daaroor en rig hulle oë na die wêreld en haar goedere. In hulle hart verstom die begeerte na die materie nie, sodat hulle dit wat hulle verloor het, so vinnig as moontlik wil terugwen, maar die siel meer gebrek laat ly as voorheen.

Desondanks laat God deur Sy bemoeienisse nie na om die mense van die materie te verlos nie, en daar sal nog baie gebeur voor die einde, wat vir die doel nog dienstig is. En die seën is vir hulle verseker wat die doel van vernietiging en katastrofes insien en Hom ook erken, wat oor die skepping beveel. Seën ook aan diegene wat God in al die gebeure herken en Hom aanroep om beskerming en hulp in elke nood. Hulle word hulp geskenk op aarde en ook in die geestelike Ryk, en hulle sal lewe, ofskoon hulle liggaamlik gesterwe het. 

AMEN

Materiële Instelling

B.D. 5705 - 22 Junie 1953

U mense het u blik tot die wêreld gewend en u streef slegs na aardse skatte. U soek net om die liggaamlike begeertes te bevredig en u beweeg uself maar net op `n gebied waarin die materiële oorheersend is, maar al die geestelike swyg u dood. U liggaam is egter maar net die omhulsel van wat bestaande bly na die liggaamlike dood; u liggaam is maar vir `n kort tydjie die woning vir u siel. Dit is die siel wat deur die aardse lewe tot rypheid moet kom, wat u egter, deur u verlange na die materiële, gebrek laat ly en dit daarom in kommerwekkende toestand die geestelike Ryk laat binnegaan.

Die materiële wêreld is die ryk van die gekluisterde geestelike, waar u as mens wel in woon, maar wat u laaste stadium is vir die binnegaan in die geestelike Ryk. Solank die wêreldse gees in u nog so sterk is dat u steeds na aardse goedere verlang en slegs ywer en werk vir die wêreld, solank is u `n slaaf van die materie. Terwyl u dit as "Heer van die materie" tog moes oorwin het. U gebruik al u lewenskrag maar net om die ryk van God se teenstander te versterk, wanneer u die wêreld en haar goedere nastreef.

U moet egter u lewenskrag benut om vir u geestelike goedere te versamel, om skatte te verwerf vir die ewigheid. U moet vrywillig afstand doen van goedere wat verganklik is, wat eenmaal van u weggeneem word en wat u nie kan saamneem na die ewigheid nie. U moet dus u lewenskrag gebruik om onverganklike goedere vir u te verwerf waarmee u kan werk in die geestelike Ryk, wat vir u `n rykdom beteken wat u waarlik salig sal maak. 

U staan hoër as alle materiële skeppings, want dit is slegs geskape sodat dit u ten dienste kan staan in u voleinding. U mense ontken egter die waarde en streef die wêreld na, in plaas van om te erken dat dit hinderlik is vir u geestelike ontwikkeling. U dien die materie in plaas van dat die materie u dien, u laat uself deur haar beheers, en word tot slaaf van die materie.

En dit beteken dat u u siel voorberei vir die dood, dat sy deur `n sterk omhulsel omgewe is wanneer sy in die ryk hierna ingaan. Dat geen ligstraal die omhulsel kan deurbreek nie en die siel ontsaglike lyding moet ondergaan totdat die omhulsel opgelos is. En dit kan ewighede duur wanneer die omhulsel tenminste nie meer en meer verhard nie, en dat vir die siel geen uitsig meer bestaan om van die omhulsel bevry te word nie.

U mense weet nie wat u u siel aandoen as u so materialisties ingestel is waar u maar net trag om wêreldse goedere te verkry nie. Erken tog die verganklikheid van hierdie goedere wat u omgewe en dink aan wat onverganklik is. Leef u aardse lewe nie tevergeefs nie, want dit is alleen u gegee vir die rypwording van u siel. Dit is die geestelike in u wat slegs "geestelike voedsel" kan gebruik om haarself te ontwikkel, om sonder omhulsel die liggaam te kan verlaat wanneer u uur gekom het. Dink daaraan dat al die aardse sal vergaan.

AMEN

Die huwelik wat deur God geseën is 

B.D.4357 - 28 Junie 1948  

In liefde moet u mekaar vind, anders kan `n verbond deur My nie geseën word nie. Die huwelik is die samesyn tussen twee en `n saamlewe in die innigste harmonie. Die huwelik is `n toestand wat nie wetmatig tot stand gebring kan word nie, maar steeds `n diep onbaatsugtige liefde as voorwaarde het wat, as dit eenmaal in die hart ontbrand het, nimmermeer uitgedoof kan word nie. Want die ware liefde verbind die harte en is geen liefde wat slegs in die luste van die sinne haar vervulling soek nie en is daarom geen begerende liefde nie. `n Liefde wat gedurig gelukkig wil maak, is die fondament van `n egvereniging wat deur My geseën is, want dit is `n innige gemeenskap van twee mense wie se harte `n rein liefde vir mekaar voel. So 'n huwelik is onontbindbaar, omdat egte liefde nooit kan vergaan nie. En so 'n huwelik word gesluit sodra twee mense hulself tot My aanbeveel, sodat Ek hulle verbond kan seën.

Eers dan geld hulle vir My as man en vrou en moet saam bly tot die dood hulle skei. Wie dan so 'n huwelik aangegaan het, sal hulself ook steeds by die ander behorend voel, al sou ook uiterlike omstandighede die mense van mekaar skei. My seën sal op hulle rus, omdat die mees heilige gevoelens sy oorsprong het in My, wat die eerste voorwaarde is vir `n deur My gewilde egvereniging, en hierdie verbinding ook veroorsaak het. 

Maar die ware liefde is nouliks op aarde te vinde. Ewenwel word wetlike huwelike wel bevestig en dit is ook nie teen My Wil nie, omdat die mensegeslag homself moet voortplant, omdat tallose siele ongeduldig wag op die beliggaming in die vlees om hulle laaste weg van ontwikkeling in die wêreld van die materie af te lê.

Dus moet die verbinding van twee mense in `n na buite herkenbare vorm gegiet word wat bepaalde wette, verpligtinge en regte in sigself insluit. Want sonder hierdie wette sou die mense die ordening wat deur My gewil is weer verwerp en die korrekte opvoeding van die nakomelinge in gevaar bring, wat egter vir die geestelike ontwikkeling van groot betekenis is. Daarom is die huwelik volgens die wetlike vorm, nie teen My Wil nie, of My besondere seën egter daarop rus, is afhanklik van die grootte van die liefde wat die egpaar vir mekaar voel.

My seën is egter weer deurslaggewend of `n huwelik deur My of deur mense gesluit is, want word `n huwelik uit ander motiewe gesluit sonder diep liefde van beide mense, dan geld dit wel vir die wêreld en Ek sal die hulp wat van My gevra word, nie weier nie. Dit is egter geen huwelik in die korrekte betekenis van die woord waarin Ek My welgevalle het nie. Dit is nie deur My die gewilde verbinding wat eers deur die liefde tot `n handeling word van saligheid, en wat Ek sal seën nie.

Want waar die rein liefde is, sal die gegewe beginsels steeds oorheersend wees, dus word Ek in so `n huwelik nie uitgeskakel nie, omdat Ek die liefde Self is. Veel meer sal My Gees die mense beheers wat op hierdie manier voor My gaan staan en as man en vrou vir My seën te bid.  AMEN

Nakomelingskap – die siele wat in ongeduld wag

B.D. 2795 - 2 Julie 1943

Tallose siele wag vol ongeduld op die beliggaming as mens, daarom moet nuwe geslagte steeds weer ontstaan. Daar moet steeds weer mense gebore word waarin die siele hulle verblyf kan neem, gedurende hulle laaste ontwikkelingsperiode op hierdie aarde. 

En daarvoor is die bereidwilligheid van die mense op aarde altyd weer nodig, sodat `n siel haarself kan inkarneer, en is tewens `n daad van liefde tot die onverloste, wanneer die mense `n siel geleentheid gee tot laaste beliggaming op aarde. En daarom moet die wil om `n nuwe lewe te verwek, aanleiding wees tot elke verbinding tussen man en vrou. Maar ontbreek hierdie wil, dan word `n wellustige funksie uitgeoefen, wat egter slegs die verwekking van `n menslike lewe ten doel het. En daar word op die gebied baie gesondig, dit wil sê, die Goddelike wil word nie meer in ag geneem nie. Die liggaam word nie vir sy eintlike opdrag gebruik nie en die gevolg daarvan is, dat baie siele vergeefs wag en hulself nie kan beliggaam nie, ofskoon hulle die graad van ontwikkeling wat `n beliggaming toelaat, bereik het. Hierdie siele hou hulself op in die nabyheid van die aarde en probeer om mense aan te spoor om hulself te verenig, wat meestal die geval is as die mense in liefde verbonde is. Die liefde moet die dryfkrag wees tot `n verbinding waarvan `n nuwe lewe uitgaan. Die liefde tussen twee mense is noodsaaklik, as die tot lewe gewekte siel die moontlikheid wil hê om in die kort tydjie op aarde `n rypheid te verkry wat `n ingaan in die ligryk toelaat. 

En `n verbinding sonder liefde gee siele geleentheid tot beliggaming waarin verkeerde neiginge nog sterk oorheers, en hulle het daarom in die aardse lewe `n buitengewone stryd om hierdie neigings te oorwin. Die wil van die mens om nakomelinge te verwek is ook meestal verbonde met liefde vir mekaar, dit is vir die geïnkarneerde siel van groot voordeel wanneer die liefde oorheers, omdat die liefdesvonk dan ook in die nuutgebore wese oorspring - en wat nou veel makliker tot sielerypheid op aarde kan kom.  

Die poging om die verkryging van nakomelinge egter te verhinder, kan vir die siel wat haarself wil beliggaam, ook sover nadelig wees, dat hierdie instinkmatigheid van die mense nou ook dieselfde dwang in die nuwe wese versterk en sy siel voortdurend `n stryd daarteen het. Kom hierdie siele egter nie tot beliggaming nie, dan hou hulle hulself tog op in die nabyheid van mense en beywer hulle, dit wil sê, hulle probeer om op die mense in te werk om hulself te verbind, ten dienste van voortplanting. En begryplikerwys sal die liggaamlike neiginge dan steeds oorheers, omdat die siele volgens hulle eie geneigdheid trag om op die mense in te werk. Hulle wil dus suiwer liggaamlike begeertes oordra om geleentheid te skep om hulself te beliggaam.  

`n Enorme verantwoordelikheid lê daarom by die mense wat hulself instinkmatig verbind sonder liefde. Hulle is omgewe deur siele wat hulself wil beliggaam en lok deur hulle begeertes siele met dieselfde neiging aan, wat van hulle kant die ongeremde momente benut om verblyf te neem in `n nuwe verwekte wese, wat nou sy aardse loopbaan as mens begin.

Meestal is daar oorwegend meer van hierdie siele, omdat die getal van diegene wat deur liefde en `n bewustelike wil, nakomelinge in die lewe laat kom, baie gering is. En daarom dwaal die menslike geslag ook steeds meer af van die geestelike, omdat daar maar weinig liefde is onder die mense, wat die lewenslig ook sonder liefde aanskou het.

AMEN

Die bestemming van die mens

B.D. 6100 - 6 November 1954

Die bestemming van die mens is die rypwording van sy siel op aarde. `n Geestelike rypwording is aan u as doel gestel, waarna u in vrye wil moet strewe. U kan dit ook volbring om aan die einde van u aardse lewe geskik te wees vir die ryk hierna. Baie min mense neem egter hierdie onweerlegbare waarheid aan en stel hulle lewenswyse daarop in. Die merendeel van die mense is nog geestelik blind en hulle laat hulself nie oorhaal wanneer hulle nader aan die waarheid gebring word nie. Hulle siel het nog `n lae ontwikkelingsgraad, maar hulle doen niks om dit te verhoog nie. Hulle glo nóg aan `n lewensdoel van die geskapene op aarde* nóg aan `n Skepper, en trag ook om geen opheldering te verkry oor wat baie belangrik is nie, byvoorbeeld wat met hulle sal gebeur wanneer hulle die aardse liggaam verlaat het. Hulle glo dus ook nie aan `n voortlewe na die dood nie. Maar hulle ongeloof neem nie hulle verantwoordelikheid weg nie. Hulle het `n vrye wil en word nie tot ongeloof of hulle instelling teenoor God gedwing nie, aan Wie hulle hulself kon oorgee om dan deur `n korrekte houding teenoor God geleidelik deur Hom gelei te word in hulle denke en handelinge. Want elke mens kan homself tot God wend en het vir sy afwending van Hom geen andere verontskuldiging as die, dat hy nie wil nie. Want sodra hy die waarheid wil weet, word dit ook vir hom gegee, en dan herstel die mens self weer die korrekte verhouding tot God.

Dat die mense so verskillend dink en wil, lê in hulself, want die verlange na die waarheid waarborg ook die korrekte denke. Daarom moet elkeen homself afvra hoeseer hyself na die waarheid verlang. Neem hy alles onverskillig as geloofwaardig aan wat hom gebied word, dan het hy self geen verlange na die waarheid nie, want anders sou hy dit ondersoek het. En weer hy alles af wat hom aangebied word, dan kan dit eweneens onverskilligheid wees teenoor die waarheid wat hy nie soek nie, en daarom ook nooit as waarheid sal herken nie.

Wanneer die mens onwetend is en geestelik blind voortgaan, is dit sy eie skuld, omdat in hom geen verlange na die waarheid is nie. En geen mens kan homself verontskuldig dat hy nie weet wat waarheid is en dat hy dit self nie kan beoordeel nie, om welke rede hy alles afwys. Dit is wel nie moontlik om met kennis uit homself die waarheid te ondersoek nie, omdat net sy verstand nie so 'n ondersoek kan onderneem nie, en hy God se hulp daarvoor moet vra. 

Maar sodra hy homself tot God Self wend om hulp en om geestelike opheldering, sal hy ook duidelik waarheid van dwaling kan onderskei. Daarvoor is die geloof in God egter nodig, en selfs die verstand sal die geloof kan aanvaar, as die wil van die mens goed is. - Want die gehele skepping getuig van die aanwesigheid van `n wyse en almagtige God en Skepper, en vir hierdie skeppende Gees van die ewigheid sal dit moontlik wees om hulp bied aan elke wyse en denkende mens wat die waarheid wil binnedring. Die mens sal ook spoedig opheldering ontvang oor sy bestemming op aarde en hy sal dan sy lewensloop die korrekte betekenis toeken en nie meer ligvaardig verder lewe nie. Hy sal dan oor die verantwoording van sy siel bewus wees en trag om haar tot die hoogste moontlike volmaaktheid te bring.  

AMEN

Die ware vaderland van die mens

B.D. 9009 - 6 Julie 1965

Laat u nie irriteer wanneer My Woord as vals verwerp word nie, want slegs van My self kan die suiwer waarheid voortkom. En dat u deur My self onderrig word, kan maklik vasgestel word, wanneer mense van goeie wil hulself met die ondersoek van die geestelike goed, wat aan hulle deur u gebring word, gaan besig hou. Hulle sal weliswaar geen bewys gegee kan word nie, omdat die mense deur hul eie skuld nie die geestelike openbaringe ken nie, en in met betrekking tot die geloofsvryheid kan dit nie deur bewyse aan hulle bevestig word nie. Maar elkeen wat van goeie wil is, sal in homself die oortuiging hê om op die korrekte weg te wees, dus kan hy ook sonder bewys glo en tog weet dat dit korrek is wat hy glo. Maar die wêreld en die geestelike Ryk is twee heeltemal verskillende ryke wat slegs deur die geloof met mekaar verband hou. 

Wanneer u nou kennis ontvang uit die geestelike Ryk welke nie deur `n verstandelike denke verkry kan word nie, dan kan u mense dit tog sonder beswaar aanneem as teken van die realiteit van die ryk, omdat daar vir u gebiede ontsluit word waarvan slegs Ek Self u volgens waarheid opheldering kan gee.

Daarom is dit geen teken van `n skerp verstand wanneer `n mens die ryk wil verloën nie, maar slegs omdat hy self nie op hoogte is daarvan nie. Elke mens sou hierdie bewys van `n geestelike wêreld aan homself kan verskaf, as hy My daaroor sou raadpleeg, maar meestal word dit hom deur sy verstand belet om maar net dit te begryp wat te bewys is. 

Daarom kan hy nie oor die grense van sy verstand heen kom nie, omdat hy homself grense gestel het deur sy ongeloof, wat hom verhinder om oor sulke probleme na te dink wat vir hom onoplosbaar is, omdat hy nie tot die Skepper Self vir opheldering bid nie. Omdat hy egter eers aan `n Skepper moet glo, kan ook slegs die gelowige mens die verbinding met Hom herstel. Die ongelowige mens neem genoegdoening met die wêreld wat hy met sy oë sien en dit beteken vir hom die realiteit. 

Welke resultate sou die mens egter kan bereik, wat naas sy skerp verstand, ook diep gelowig is, wat homself met alle vrae tot My wend en wat Ek hom dan ook sou beantwoord. Maar hiervan is daar maar enkeles, want meestal vermy die mense om so 'n verbinding met die geestelike Ryk te hê, omdat dit deur hulle medemens as bonatuurlik aangesien word, wat in die samestelling van hierdie wêreld nie pas nie. Maar omdat u weet hoe seënryk sulke mense kan werk en hoe belangrik die kennis is wat hulle van Bo ontvang - dan sou u alles in werking stel om uself met hierdie kennis te verryk. Want dit is vir u mense die weg om van die aardse tot die geestelike Ryk te kom wat elkeen se ware vaderland is, en almal sal dit eendag opneem, ongeag of hulle volmaak is of nie.  

Ek self bied u `n geweldige barmhartigheid aan deurdat Ek met u spreek om hierdie twee ryke met mekaar te verbind, om daardeur alle mense die moontlikheid te gee om die stap uit die aardse na die geestelike Ryk te doen. Maar u wys hierdie barmhartigheid af, omdat u verstand homself daarteen verset en u nie u hart laat spreek nie. En die hart kan nie tot u spreek nie, omdat die liefde u ontbreek, sodat u onafgebroke tot liefde gemaan moet word. Want slegs die liefde tot My kan u hart sag stem en u is dan ook meer bereid om My aan te hoor. Steeds verlang Ek slegs liefde van u om u `n kennis te kan gee wat u begrip te bowe gaan, en wat u waarlik gelukkig sal maak. Want om insig te verkry in gebiede wat andersins vir die sterflike oog gesluit is, sal elke mens salig maak, omdat dit hom die stille vreugde kan gee van `n wetende, wat nie meer in die donker wandel en vir wie nou alles helder en duidelik is. 

En die omstandigheid om met sy gedagtes in `n tot nou toe onbekende gebied te kan ingaan, moes u al van die waarheid van so `n kennis oortuig. U moet dus ook self probeer om hierdie kennis te verkry, maar altyd met die gedagte dat u ook die ryk eens sal bewoon, dat u maar verbygaande op die aarde is en eenmaal in u ware vaderland sal binnegaan. Want dan herstel u weer die verbinding met My, wat u in die diepte gevolg het, wat solank gewag het tot u uself as mens weer bewustelik met My kon verbind. En om u dan ook weer die kennis te laat toekom van wat u eertyds in so `n hoë mate besit het, om u gelukkig te maak. Dan sal u egter nie meer ver weg wees van u uiteindelike terugkeer na u vaderhuis nie, wat u eens vrywillig verlaat het.

AMEN

Die lae geestelike peil van die mens vereis `n omvorming van die aarde

B.D. 7581 - 19 April 1960 

U sal geen geestelike vooruitgang meer op hierdie aarde belewe nie. Daar is `n dieptepunt bereik wat byna alle grense te buite gaan, want die mense lewe maar voort met slegs hulle sinne gerig op die wêreldse. - Hulle dink nóg aan `n geestelike lewe, nóg vra hulle hulself af of hulle wel hulle eintlike opgawe op hierdie aarde nakom, omdat hulle geen ander gawe sien as om vir hulle liggaamlike welsyn te sorg en die lewe met volle teue te geniet nie. 

Dat daar mense is wat hulle dag begin met geestelik gerigte gedagtes, is seldsaam, en slegs weiniges lewe hulle aardse lewe bewustelik. Hulle word gewaar dat die mens nie slegs vanweë sy aardse lewe op aarde is nie. Hulle dink na en omdat hulle van goeie wil is, kom hulle ook geleidelik tot die insig wat die doel van hulle aardse lewe is. Maar hiervan is daar weiniges en selde slaag `n mens om sy medemens op dieselfde weg te lei en aan hom sy eintlike bestemming geloofwaardig te maak. 

En daarom kan daar ook van `n geestelike dieptepunt gespreek word, waardeur daar `n verandering nodig is wat `n ontbinding van die skepping tot gevolg het, wat `n aardse en geestelike ommekeer onvermydelik tot gevolg moet hê. Weliswaar was daar dikwels tye gewees waarin die mense goddeloos geleef het, waarin daar baie onreg geskied het en sataniese drifte duidelik te sien was. Maar nou het hierdie toestand die oorhand gekry, byna alle mense lei nou `n oppervlakkige lewe, hulle vra hulself niks meer af nie, hulle het geen verantwoordelikheidsgevoel nie, hulle ontwikkel sonder geloof of hou hulself slegs besig met `n vormgeloof, wat egter heeltemal waardeloos is vir die ontwikkeling van hulle siele. En hulle dool ook rond in dwaling, in verkeerde denke, hulle is ver van die waarheid en kan dit ook nie vind nie, omdat hulle sonder liefde is.

En daaraan lê dit wat die mensdom skeel, dat die liefde verkoel het, dat die mense gladnie meer in staat is om te glo aan `n God en Skepper wat in Homself Liefde, Wysheid en Mag is en aan Wie hulle hulself eendag sal moet verantwoord vir hulle lewenswandel nie.

Die liefde ontbreek hulle en daarmee die insig dat hulle geestelik blind is en afdwaal na die afgrond. Want die einde kom onherroeplik - en daar moet eens weer orde op dinge gestel word, dan sal die opwaartse ontwikkeling weer voortgaan, want daarom bewoon die mens die aarde.

Wat vir die einde nog te red is, sal gered word, omdat die liefde van God oral ekstra help waar slegs die geringste wil tot die goeie aanwesig is. Maar dit sou verkeerd wees om daarop te reken dat die mense hulle instelling teenoor God en sy geloof sal verander. Dit sou verkeerd wees om te reken op `n geestelike ommekeer wat sigself op hierdie aarde sal voltrek. Want die mense het God se teenstander te veel mag gegee en dit benut hy ten volle.

Aan sy drifte moet eens `n einde kom, van die kant van God af moet die mag van hom ontneem word, sy tyd moet beëindig word en dit beteken ook dat alles wat aan hom behoort, netsoos hyself gekluister moet word, waardeur sy bose inwerking vir `n lang tyd gestop sal word. En dit vereis ook `n ontbinding en omvorming van die skeppings op aarde wat iets geestelik bevat, wat wederom `n nuwe skepping nodig maak - sodat `n nuwe aarde sal ontstaan, sodat die geestelike ontwikkeling kan deurgaan.

En God weet wanneer die tyd daarvoor gekom het. Hy weet wanneer die mensdom sy dieptepunt bereik het, wanneer `n omvorming van die aarde en al haar skeppings nodig is en volgens die plan van die Ewigheid sal Hy Hom ook aan hierdie tyd hou.

AMEN

God se liefdesteken

B.D.5961 - 19 Mei 1954

Laat u gevange neem deur My liefde en u sal vry word van hom, wat ontbloot is van alle liefde en u daarom van My liefde wegtrek, wanneer u na hom luister. My liefde omsluit u weliswaar met `n vaste band en bind u as`t ware vas aan My, en tog sal u hierdie ketting in vreugde en geluksaligheid verdra en dit self nie meer wil losmaak nie. U sal uself aan My as u God en Heer onderwerp en in My ook u Vader erken wat u vrywillig tegemoet kom om ook u liefde aan My te betuig. 

Die ketting van My liefde is geen dwang vir u nie. U sal uself weliswaar vir ewig nie meer van My Wil verwyder nie, maar is tog heeltemal vrye skepsele. - U is My "kinders" wat na My toe kom as erfgename van die Vader en dus met My kan werk om skeppend salig te wees. Want Ek omsluit u ook nie teen u wil met die ketting van My liefde nie. Ek wag tot u uself laat bind - tot u self met aandrang na My toe kom, sodat Ek u kan vasgryp om u nooit meer te laat gaan nie. 

Omdat u egter wil dat u met My verbonde is en bly, spreek Ek u aan, omdat Ek wil dat u My leer sien as u God en Vader, Wie se liefde aan u behoort sedert die begin, sodat u My ook self as Liefde sal sien. Want u moet My eers herken om dan ook na My toe te kom, en Ek sal u opheldering besorg, omdat dit nog donker is in u. Ek is nog so `n verborgenheid vir u oë dat u My nie kan herken nie en daarom ook geen verlange het na `n vereniging met My, totdat u oë `n sagte straling bemerk wat van My uitgaan en weldadig in u hart val. 

Dan open u vir My die deur van u hart en u wil dan dat Ek binnetree. En dan verlang u reeds na My nabyheid en sal alles doen om My vas te hou. Dan neem My liefde u op en hou u gevange, en u is gelukkig en wil uself nie meer van My losmaak nie.

Laat u omarm deur My liefde en u is reeds op aarde al `n geluksalige skepsel. Tree bewustelik in verbinding met My en u sal vry word van die vyand wat u nie kan volg as u My nabyheid soek nie. Bedink dat reeds die verlange na My u vrymaak omdat Ek u dan self kan benader, en waar Ek is vlug My teenstander. `n Kwellende ketting werp u af en u gee uself graag oor aan My mag. U laat uself dan vrywillig bind en is bly oor die gevangeneskap, want in My liefde sal u nou ewig salig wees. 

AMEN
